
...Бунга анча йиллар бўлди. Каттаю кичик далага жалб этиладиган 
дамлар. Қўлидан иш келадиган киши борки, барча куз фаслида 
пахта теримига қувиларди. Шароитлар ҳаминқадар, узоқ-яқиндан 
келган ҳашарчилар уч кун ўтмай тоби қочиб қолса-да, биров ҳолинг 
не, деб сўрамасди. Шу пайтлар қишлоқда бирорта тиббиёт пункти 
ҳам йўқ. Каттагина хўжаликда бор-йўғи битта шифокор бўларди.

САМАР¯АНД НУФУЗЛИ 
АНЖУМАНГА МЕЗБОНЛИК ¯ИЛАДИ

Обид ота шуларни ўйларкан, юрагида 
оғриқ сезди. Эсиз, ёшлигимизда ҳам шундай 
замон бўлганида, бу дард қайда эди. Оқсоқол 
секин ўрнидан туриб, бузиладиган эски қиш­
лоқ врачлик пункти биносини айланиб, ну­
раб қолган деворларига кўз ташлади. 

...Айни тоғни урса толқон қиладиган 
йигитлик чоғи эди. Кексалар ташаббуси 
билан шу ердан икки хонадан иборат бўл­
са-да, тиббиёт пункти қуриладиган бўлди. 
Ҳашар яхши нарса. Кексалар ҳайбаракалла 
қилиб турди. Ёшлар лой қориб, пахсадан ўн 

беш кунда бино деворини тиклади. Ўшанда 
Обид ота ҳам бошидан охиригача ҳашарда 
қатнашганди. Том устини кимдир бир дона, 
яна бирови иккита ёғоч бериб, бир амаллаб 
ёпишганди. Лойсувоқ қилиб, қайдандир 
оҳак топиб, деворларни оқлаб чиқишганида 
бинойидек шифохонача бўлганди. Шундан 
сўнг нуронийлар югуриб-елиб, хат-ариза 
қилиб, қишлоқ учун битта шифокор ажра­
тилишига эришганди.

Ўтган йил ноябрь ойида Париж 
шаҳрида бўлиб ўтган ЮНЕСКО 
Бош конференциясининг 
42-сессиясида ташкилотга 
аъзо 194 давлатнинг барчаси 
мамлакатимизда амалга 
оширилаётган тизимли 
ислоҳотларга юксак баҳо 
бериб, Бош конференциянинг 
навбатдаги — 43-сессиясини 
Ўзбекистонда ўтказиш бўйича 
қарор қабул қилинган эди. Бош конференция ЮНЕСКОнинг олий 
органи бўлиб, унинг сессиялари ҳар икки йилда бир марта бўлиб ўтади.

Ўтган 40 йилдан ортиқ вақт давомида 
Бош конференция сессиялари фақат Париж 
шаҳрида ўтказиб келинади ва бу давр мо­
байнида бир марта (1985 йил Болгариянинг 
София шаҳрида) Франциядан ташқари­
да ўтказилган. Шундай олий даражадаги 

нуфузли анжуманнинг навбатдаги сессияси 
Самарқанд шаҳрида ўтказилиши Ўзбекис­
тоннинг халқаро миқёсда обрў-эътибори  
тобора юксалаётганидан далолатдир. 

Давлатимиз раҳбари сайловчиларнинг 
фаол иштироки ва овоз бериш натижалари 
россияликлар амалдаги Президентга юксак 
ишонч билдираётгани, амалга оширилаётган 
сиёсат ва ижтимоий-иқтисодий ислоҳотлар­
ни кенг қўллаб-қувватлаётганини яна бир 
бор тасдиқлаганини алоҳида таъкидлади.

Ўзбекистон билан Россия ўртасидаги 
кенг қамровли стратегик шериклик ва итти­
фоқчилик муносабатларида юксак даражага 
эришилгани катта мамнуният билан қайд 
этилди.

Бугун ўзаро товар айирбошлаш ҳажми 
барқарор суръатда ошиб бормоқда, иқтисо­
диётнинг турли тармоқларида инвестиция 

лойиҳалари амалга оширилмоқда, етакчи 
корхоналар, ишбилармон доиралар ва ҳудуд­
лар ўртасида кооперация алоқалари кучай­
моқда. Фаол маданий-гуманитар алмаши­
нувлар давом этмоқда.

Жорий йилнинг апрель ойида Тошкентда 
кооперациянинг янги шакллари ва истиқ­
болли лойиҳаларини илгари суриш учун 
самарали майдонга айланган навбатдаги 
“ИННОПРОМ” халқаро саноат кўргазмаси 
бўлиб ўтади.

Телефон орқали мулоқот чоғида бўла­
жак олий даражадаги тадбирлар режаси ҳам 
кўриб чиқилди.

ЎзА

Ўзбекистон Республикаси Президенти Шавкат Мирзиёев 
18 март куни бўлиб ўтган телефон орқали мулоқотда 

Россия Федерацияси Президенти Владимир Путинни ушбу 
мамлакат президентлигига сайловда қозонган ишончли 

ғалабаси билан дилдан қутлаб, келгуси фаолиятида 
муваффақиятлар тилади.

ЁШ ТАДБИРКОР МАКТАБ 
ВА ШИФОХОНА £УРДИ

Президент Шавкат Мирзиёев 18 март куни Ўсимликлар карантини ва 
ҳимояси агентлигида бўлиб, соҳадаги режалар тақдимоти билан танишди.

¯ИШЛО¯ ХªЖАЛИГИДА ЭКСПОРТНИ КªПАЙТИРИШ 
МАСАЛАЛАРИ МУ²ОКАМА ¯ИЛИНДИ

Президент Шавкат Мирзиёев раислигида 18 март куни қишлоқ хўжалиги ва 
озиқ-овқат саноати соҳаларида инвестициялар жалб қилиш ҳамда экспортни 

кўпайтириш масалалари муҳокамаси бўйича видеоселектор йиғилиши ўтказилди.

Қишлоқ хўжалиги вазирлиги ҳузури­
даги бу агентлик ўсимликлар карантини, 
ҳимояси ва агрокимё соҳаларида давлат 
бошқаруви органи ҳисобланади. Шунга 
мувофиқ, тупроқ, ўғитлар ва қишлоқ хў­
жалиги маҳсулотлари таркибини таҳлил 
қилади, зарарли организмлар кириб ке­
лиши ва тарқалишига қарши курашиб, 
фитосанитар тоза маҳсулотлар етишти­
рилишини таъминлайди. 

Сўнгги йилларда соҳада 7 та янги 
ахборот тизими жорий қилиниб, 40 та 
йўналиш рақамлаштирилди. Халқаро 
ташкилотлар ва молия институтлари­
нинг 20 миллион долларга яқин грант 
маблағлари жалб этилиб, лаборатория 
ва ускуналар янгиланди. Ҳудудлардаги 
стационар ва мобиль лабораториялар 
орқали 1 миллион 40 минг гектар ер­
нинг тупроқ таҳлили ўтказилиб, мине­
рал ўғитларни қўллаш меъёрлари илмий 
асосда белгиланди ва “uzagrolab.uz” 
дастурига киритилди. Ундаги маълумот 
ва тавсиялар орқали фермерлар дала ва 
боғларга аниқ ишлов бермоқда.

Бундай чора-тадбирлар мева-сабза­
вотларимиз сифати ва хавфсизлигида 
муҳим омил бўлмоқда. Бугунги кунда  
80 та давлатга қишлоқ хўжалиги маҳ­
сулотлари экспорти учун 620 та фито­
санитар рухсатлар олинган. “GSP+” ти­
зими доирасида 200 минг гектар майдон 
халқаро талабларга мослаштирилган. 
2023 йилда қишлоқ хўжалиги соҳасида­
ги экспорт қарийб 2 миллиард долларни 
ташкил этган. Лекин аслида, экспорт са­
лоҳияти бундан анча кўп.

Шу йил 18 январь куни экспорт ва 
саноат масалалари бўйича бўлиб ўтган 

видеоселектор йиғилишида мева-саб­
завотчилик соҳасидаги чора-тадбирлар 
ҳам белгиланган эди. Хусусан, Ўсимлик­
лар карантини ва ҳимояси агентлигига 
экспортбоп маҳсулотлар экилишини 
ташкиллаштириш ҳамда янги сало­
ҳиятли бозорлар топиш бўйича вазифа 
қўйилганди.

Тақдимотда шу борада қилинаётган 
ишлар ва режалар ҳақида ахборот бе­
рилди.

Лойиҳалардан бири “Агрокўмакчи” 
мобиль иловаси бўлиб, унда ўсимлик­
лар ҳимояси, бу соҳадаги хизматлар, 
фойдали маълумотлар, экспорт бўйича 
маслаҳатлар билан танишиш мумкин.

Asiaexport.sе платформаси эса юрти­
миздаги экспортчилар билан чет элдаги 
харидорларни ўзаро боғлайди. Унда на­
фақат мева-сабзавотлар ва қуритилган 
мевалар, балки шарбатлар, уй-рўзғор бу­
юмлари, қандолатчилик, тўқимачилик, 
чармдўзлик ва фармацевтика маҳсулот­
лари каби кенг турдаги товарлар ҳақида 
маълумотлар жойлаштирилади.

Агентликнинг халқаро ePhyto solution 
инновацион тизими доирасидаги ҳам­
корлиги ҳақида ҳам ахборот берилди. 
Бу тизим орқали 119 та мамлакат билан 
фитосанитар сертификатлар электрон 
шаклда алмашилмоқда. Жорий йилда яна 
8 та давлатга 25 турдаги маҳсулот бўйича 
фитосанитар рухсатнома олинади.

Шу каби чора-тадбирлар натижасида 
бу йил қишлоқ хўжалиги маҳсулотлари 
экспортини 3,5 миллиард долларга етка­
зиш мўлжалланган.

Давлатимиз раҳбари бунинг учун, 
аввало, экспортбоп маҳсулотларни 

кўпайтириш, фермер ва деҳқонларнинг 
хабардорлигини ошириш зарурлигини 
таъкидлади.

— Бу соҳада ҳуқуқий замин бор, кўп 
давлатлар билан келишувларга эриш­
ганмиз. Лекин экспортчилар маҳсулоти­
ни қийинчилик билан сотяпти. Шунинг 
учун экспортчилар билан доимий “му­
лоқот майдони”ни ташкил этиш керак. 
Ҳокимлар ҳудудда етиштирилаётган 
маҳсулотлар, элчилар ташқи бозордаги 
талаб ва нархлар билан экспортчилар­
ни таништириб бориши зарур, — деди 
Шавкат Мирзиёев.

Президентимиз мева-сабзавотларни 
қадоқлаш масаласига алоҳида эътибор 
қаратди.

— Қадоқлар халқаро стандартларга 
мос, замонавий дизайнда, саноатлаш­
ган тарзда бўлиши керак. Ўшанда си­
фат бўлади, миллий бренд яратилади, 
қўшилган қиймат ҳам баланд бўлади. 
Шунинг учун экспортчиларга тўғри, 
тартибли ва чиройли қадоқлашни ўрга­
тиш керак, — деди давлатимиз раҳбари.

Маҳсулотлар яроқсиз бўлиб қолмас­
лиги, экспортга сифатсиз маҳсулот қў­
шилиб кетмаслиги учун тизимли ишлаш 
муҳимлиги айтилди.

— Бу борада ҳам кластер тизими бў­
лиши керак. Таълимдан бошлаб, маҳ­
сулотларни экиш, ўғитлаш, териб олиб, 
саралашгача бўлган ҳамма босқичларни 
ўзаро мувофиқ ва юқори сифатда йўлга 
қўйиш зарур, — деди Президент.

Вазирлар Маҳкамасига ушбу тизим­
ни такомиллаштириш ва экспортни ре­
жали ташкил этиш учун 3 йиллик дас­
тур ишлаб чиқиш вазифаси қўйилди.  

Халқаро ҳамкорликни кенгайтириш 
орқали экспорт ҳажмлари нисба­
тан қиммат бозорларга йўналтириш 
муҳимлиги айтилди.

Давлатимиз раҳбари агентликнинг 
замонавий лабораторияси билан та­
нишди. Лабораториянинг илмий са­
лоҳиятини ошириш, жаҳондаги илмий 
ютуқларни ўзлаштириб, соҳага тегишли 
идораларда тезкор татбиқ этиш бўйича 
кўрсатмалар берилди.

Шу ерда агрокимё тизимида қўллана­
ётган техника ва ускуналар ҳам намой­
иш қилинди.

Қайд этилганидек, чет элдан юқори 
самарали энтомофаглар олиб келиниб, 
зараркунанда ҳашаротларга қарши янги 
турда кураш йўлга қўйилган. Тажриба­
ли экспертларни жалб этган ҳолда ҳар 
бир маҳсулотни етиштириш, сақлаш, 
қадоқлаш ва етказиб бериш бўйича қўл­
ланмалар ишлаб чиқилган. 10 та кўчма 
лаборатория ташкил этилган.

Бу йил ҳудудларда 10 та кўчма ла­
боратория ташкил қилинади. 6 мингта 
боғ, 3 мингдан зиёд токзор ва дала май­
донлари, 344 та қадоқлаш корхонаси 
хорижий фитосанитария талаблари­
га мувофиқлаштирилади. Пестицид­
лар муомаласидаги барча жараёнлар 
рақамлаштирилиб, сифатсиз пестицид­
ларнинг юртимизга олиб келиниши ва 
ноқонуний савдосига барҳам берилади.

Президент тизимдаги мутахассислар 
малакасини ошириш, агентлик хизмат­
ларининг ҳар бир фермер ва томорқа 
эгаларига етиб боришини таъминлаш 
бўйича кўрсатмалар берди.

ЎзА

Ўтган йили юртимизда 23 миллион 
тонна мева-сабзавот етиштирилиб, 
озиқ-овқат саноатида 86 триллион сўм­
лик маҳсулот ишлаб чиқарилган.

Ҳисоб-китобларга кўра, бунча маҳ­
сулотда 5 миллиард долларлик экспорт 
қилиш мумкин эди. Лекин вазирлар ва 
ҳокимлар ишни тўғри ташкил қила ол­
магани, экспортчилар муаммосини ҳал 
қилмагани сабабли бу кўрсаткич 2 мил­
лиард доллардан ошмаган.

Йиғилишда экспорт таркиби ва гео­
графияси таҳлил қилинди. Хусусан, ўт­
ган бир йилда Австралия, Янги Зелан­
дия, Сингапур, Колумбия, Индонезия 
каби 10 дан ортиқ янги бозорлар очилиб, 
уларнинг сони 85 тага етди. Лекин экс­
портнинг 80 фоизи 5 та давлат бозорига 
тўғри келяпти. Шунингдек, 10 турдаги 
маҳсулотнинг улуши жами мева-сабзавот 
экспортида 60 фоизни ташкил қилади.

Ҳар йили қишлоқ хўжалиги маҳсу­
лотлари экспортини қўллаб-қувватлаш­
га 700 миллиард сўм, ишлаб чиқаришни 
кўпайтиришга 1 триллион сўм йўнал­
тирилмоқда. Лекин натижа шунга яра­
ша эмас. Бу борада 1 миллион гектар 
ғалладан бўшайдиган майдон, 508 минг 
гектар аҳоли томорқаси, 260 минг гек­
тар одамларга бўлиб берилган ерлар им­
кониятидан тўлиқ фойдаланилмаяпти. 
Айрим туманлар умуман мева-сабзавот 
экспорт қилмаган.

Давлатимиз раҳбари бу йил қишлоқ 
хўжалиги ва озиқ-овқат экспортини жа­
дал ошириш учун яна қандай шароит ке­
рак бўлса, кўриб чиқишга тайёрлигини 
билдирди.

— Инфляцияни жиловлаш ва валю­
та барқарорлигини таъминлаш экспорт 

билан чамбарчас боғлиқ. Кўп маҳсулот 
етиштириш билан бирга экспортга қу­
лайликларни кенгайтирмасак, натижа 
кутилгандек бўлмайди, — деди давлати­
миз раҳбари. 

Йиғилишда экспортчи тадбиркорлар 
ва логистика корхоналари вакиллари 
иштирок этди. Президент улар билан 
мулоқот қилиб, муаммо ва ташаббусла­
рини эшитди.

Жумладан, Германия, Венгрия, Поль­
ша, Испания, АҚШ ва Қозоғистондаги 
савдо уйларини тадбиркорлар бошқару­
вига бериш, Нагоя, Мерсин, Роттердам, 
Циндао, Клайпеда, Доҳа каби йирик 
порт шаҳарларда савдо уйи очиш такли­
фи қўллаб-қувватланди.

Яқинда Юқори Чирчиқдаги Агро­
хизматлар марказида халқаро аккреди­
тациядан ўтган илк хусусий лаборато­
рия очилди. Бу йил 8 миллион доллар 
инвестиция ҳисобига Зангиота тумани, 
Фарғона ва Самарқанд шаҳарларида ҳам 
худди шундай замонавий лаборатория­
лар ишга тушади.

Тошкент шаҳрида Референс-лабо­
ратория ташкил этилиб, хусусий ла­
бораториялар ишининг халқаро стан­
дартларга мослиги таъминланади. 
Бунга Жаҳон банкидан жалб қилинган 
маблағлар ҳисобидан 12 миллион дол­
лар берилади. Бундан буён халқаро 
тан олинган реагентлар импорт божи­
дан озод қилинади, уларга мажбурий 
экологик сертификат олиш талаб этил­
майди.

Мутасаддиларга бошқа лаборатория­
ларни ҳам халқаро аккредитациядан ўт­
казиш, мева-сабзавот сифатига хорижий 
давлатларнинг миллий талабларини ўр­

ганиб, юртимиз экспортчиларига етка­
зиш бўйича топшириқ берилди.

Халқаро кўргазмаларда қатнашиш 
тизимини қайта кўриб чиқиш кераклиги 
айтилди. Бунда тадбиркорларнинг рей­
тинги асос қилиб олинади. Юқори ва 
ўрта рейтингга эга бўлган тадбиркорлар 
учун кўргазмаларда қатнашиш хаража­
ти 100 фоиз олдиндан тўланади. Паст 
рейтинглилар кўргазмада иштирок этга­
нини тасдиқловчи ҳужжат тақдим этган­
дан кейин харажатининг 50 фоиз қисми 
қоплаб берилади.

Кўплаб экспортчи корхоналарни қий­
наётган масала бу — айланма маблағ. 
Шу боис, жорий йилда Бизнесни ривож­
лантириш банкидан ушбу мақсадлар 
учун 1,5 триллион сўм ресурс йўналти­
рилади. Бу маблағлар эвазига экспортчи 
корхонага фермер ва тайёрлов омбори 
билан тузган шартнома суммасининг 50 
фоизигача имтиёзли кредит берилади. 
Кредитлар 18 фоиз ставкада 6 ой имти­
ёзли давр билан 1,5 йил муддатга ажра­
тилади.

Маълумки, мева-сабзавот саноат 
маҳсулотларига қараганда тез бузилади, 
сифатини йўқотади. Шу боис, маҳсулот 
туридан келиб чиқиб, йўқотиш миқдо­
ри 10 фоизгача белгиланади. Ҳўл мева, 
шарбат, қандолат, мураббо, жем каби 
бир хил ҳароратда етказиш талаб этила­
диган маҳсулотлар учун совиткичли юк 
контейнерлари олиб келинади.

Табиий йўқотиш ва сифат бузили­
шини камайтириш учун қадоқлашга 
ҳам алоҳида эътибор қаратиш лозим. Бу 
йўналишда замонавий корхона ташкил 
қилиб, тажрибали дизайнерларни жалб 
этиш муҳимлиги таъкидланди.

Аҳоли томорқалари ва экин ерларида 
сархил мева-сабзавотлар етиштирилади. 
Уларни нақд пулга сотиб олиб, экспортга 
тайёрлаб берадиган таъминотчилар кўп. 
Энди улар ўзини ўзи банд қилган шахс­
лар каби фаолият юритади ва айланма­
сидан қатъи назар, барча солиқлардан 
озод бўлади.

Йиғилишда озиқ-овқат саноатидаги 
имкониятлар ҳам таҳлил қилинди.

Жорий йил бу йўналишда камида 100 
триллион сўмлик маҳсулот ишлаб чиқа­
риш ва 1 миллиард доллар экспорт қилиш, 
ҳудудий дастурлар доирасида 833 миллион 
долларлик 528 та лойиҳани ишга тушириш 
режа қилинган. Бу соҳадаги лойиҳаларга 
йўналтириш учун банкларга 310 миллион 
доллар маблағ тақсимланган. Ушбу чора­
лар орқали тайёр озиқ-овқат экспортини 
200 миллион долларга олиб чиқиш имко­
нияти борлиги кўрсатиб ўтилди. 

Йиғилишда муҳокама қилинган ма­
салалардан келиб чиқиб, мева-сабзавот 
ва озиқ-овқат экспорти бўйича Бош ва­
зир раҳбарлигида комиссия тузилиши 
белгиланди.

Шунингдек, экишдан бошлаб, маҳсу­
лотни сақлаш, қадоқлаш, қайта ишлаш 
ва сотиш занжирини тўлиқ қамраб 
оладиган уч йиллик дастур тайёрлана­
ди. Қишлоқ хўжалиги экспорти билан 
шуғулланувчи 2 минг 362 та корхонага 
кўмаклашиш, уларнинг сафини кенгай­
тириш чоралари кўрилади. Экспортчи­
лар билан доимий “мулоқот майдони” 
яратилиб, ҳудудларда мавжуд маҳсулот­
лар, ташқи бозордаги талаб ва нархлар 
тўғрисида маълумот алмашиб борилади.

республика ва маҳаллий ижро этувчи ҳокимият 
органлари ҳамда хўжалик бирлашмалари 
раҳбарлари ва ўринбосарлари фаолиятининг 
энг муҳим самарадорлик кўрсаткичларини 
ишлаб чиқиш ва тасдиқлашнинг янги 
механизми жорий этилди. 

Бошланиши 1-бетда

Бошланиши 1-бетда

Шунга ҳам эллик йил ўтибди. Бу орада 
бинонинг ёнида яна иккита хонани пахсадан 
қуриб беришди. Нима бўлганда ҳам шифо­
хонанг борми деса, бор дегулик кўринишга 
келди. Аммо ҳар бир нарсанинг ўз поёни 
бор. Бино кейинги йилларда анча яроқсиз 
ҳолга келиб, деворлари қулагудек бўлиб 
қолди. Бундан ташқари, ислоҳотлар самара­
сида замонавий тиббиёт муассасалари барпо 
этилаётган бир замонда бу эски чордеворда 
ишлайдиган шифокорнинг ўзи йўқ.

Замон ўзгариб, энди қишлоқ кўринишига 
ярашмай қолган бино бузилиб, ўрнига янги 
иншоот аллақачон бўй кўрсатди. 

Ана бу бошқача иш бўлди. Бугун юртга 
шундай кўркам бинолар ярашади. Барака 
топсин, қишлоқдан чиққан ёшгина тадбир­
кор йигит ўз ҳисобидан янги тиббиёт пункти 
қуриб беришга бел боғлабди. Отасига раҳ­
мат. Мана, замонавий маскан ҳадемай ишга 
тушади. Кўриниши ҳам кўзни қувнатади.

Ҳали ёш бўлишига қарамай, Дилшод Ка­
римов ўзи туғилиб ўсган Чироқчи туманида­
ги Қорабуруқ қишлоғи аҳолиси учун барча 
имкониятларга эга оилавий шифокорлик 
пункти қуриб берди. Жами тўрт юз миллион 
сарфланган иншоот жорий йилнинг январь 
ойида фойдаланишга топширилди. 

— Эски бино, умуман, талабга жавоб бер­
май қолганди, — дейди шифохона бош ши­
фокори Алишер Бойғозиев. — Шароитлари 

ҳам ҳаминқадар, хоналар зах ва совуқ эди. 
Шу йигитга раҳмат. Ҳеч иккиланмасдан 
ўз ҳисобидан бино қуриб берди. Бу ердаги 
бино талабга жавоб бермагани боис, олдин 
оилавий шифокорлик пункти Баҳористон 
қишлоғида эди. У ерга бориш учун қишлоқ 
одамларига олислик қиларди. Бугун эса ўр­
талиқда, барча учун маъқул жойда қурилди. 
Ҳозир бу иншоотни Баҳористон оилавий 
шифокорлик пункти Қорабуруқ филиали си­
фатида фойдаланишга қабул қилдик. Айни 

пайтда уч мингдан зиёд аҳолига хизмат 
кўрсатмоқда. 

Янги тиббиёт муассасасида бемор­
ларга кундузги стационар тартибда 
хизмат кўрсатишга ҳам имконият яра­
тилган. Энг асосийси, энди одамлар 
биргина муолажа учун узоққа қатнаб, 
сарсон бўлиб юрмайди. 

— Тиббиёт пункти ишга туширили­
ши биз учун жуда қулай бўлди, — дейди 
Муродулла ака. — Олдинлари биргина 

шифокор маслаҳати учун ҳам камида ик­
ки-уч соат вақт сарфлаб, такси ёки бирор 
машинаси бор кишига илтимос қилиб, туман 
марказига боришга мажбур эдик. Айниқ­
са, кекса кишиларни овора қилиб, етаклаб 
юрардик. Бугун эса қишлоқнинг ўртасида 
шифо маскани қад ростлагани мушкулимиз­
ни анча осон қилди. Бунинг учун шу ишга 
қўл урган йигитга раҳмат. Шундай ишбилар­
мон кишилар элимизда кўпайсин.    

Ёш тадбиркор Дилшод Каримов қиш­
лоғига биргина оилавий шифокорлик 
пункти бунёд этиш билан чекланиб қолга­
ни йўқ. У ўтган йили яна бир йирик лойи­
ҳага қўл урди. Тижорат банкидан икки 
миллиард сўмга яқин кредит олиб ҳамда 
ўз ҳисобидан икки миллиард сўм сарф­
лаб, жами тўрт миллиард сўмга янги 220 
ўринли хусусий мактаб биноси барпо этди.  

Бу мактаб Қорабуруқ қишлоғида бунёд 
этилиши чекка ҳудудлардаги ёш иқтидор­

ларни ҳам рўёбга чиқаришга замин ярата­
ди. 

Иш бошлаганига икки ой бўлган хусу­
сий мактабда ўқувчиларнинг етарли билим 
олиши учун барча имкониятлар яратилган. 
Хусусан, ўқув-методик ва лаборатория, ин­
дивидуал машғулотлар ҳамда ўқитувчилар 
учун алоҳида хоналар қилинган. Икки қават­
дан иборат мажмуада 220 ўқувчи 5-синфдан 
бошлаб таълим олишига зарурий шароитлар 
муҳайё қилинган.

— Мактабимиз амалий фанларга ва хори­
жий тилларни ўргатишга ихтисослашган, —  
дейди Дилшод Каримов. — Ҳозир малакали 
ўқитувчилар танлов асосида ишга қабул қи­
линмоқда. Бу жараёнлар якунлангач, тўлиқ 
тарзда ўқув машғулотлари бошлаб юбори­
лади. 

Бинонинг иккинчи қаватида Чироқчи 
туманидан Германияга ишга бориш учун 
тил ўрганиш истагида бўлган юз нафар 
ёш уч ойлик ўқув курсларида иштирок 
этмоқда. Улар мажмуамиздан бепул фой­
даланиши учун муайян муддатга кели­

шиб олдик. Мактабимиз ёшларнинг билим 
олишига, тил ўрганишига ёрдами тегаётга­
нидан хурсандмиз. Бу йил мактаб биноси­
ни қуриб олдик. Келгуси йилда эса олисдан 
қатновчи ўқувчилар учун ётоқхона барпо 
этишни режалаштиряпмиз. Мақсадимиз —  
бу ерда билим олаётган ёшлар ҳеч бир му­
аммога дуч келмай, фақат ўқишга вақт сарф­
ласин. 

Жорий йилнинг январь ойидан таълим 
жараёнлари бошланган ушбу мактабда ҳо­
зирча битта синф шакллантирилиб, машғу­
лотлар ўтилмоқда.

Бир пайтлар шундай шинам ўқув бино­
лари чекка қишлоқ ҳудудларида барпо эти­
лиши хаёлимизга ҳам келмасди. Юртимиз­
даги ислоҳотлар натижасида ёш йигитлар 
ишбилармон бўлиб, бугун мактаб қуряпти.

Ёш тадбиркорнинг ташаббуси билан на­
фақат 220 ўқувчи билим олиши учун етарли 
имконият яратилди, балки юзга яқин киши­
нинг бандлиги таъминланди ҳам. 

Акбар РАҲМОНОВ,
“Янги Ўзбекистон” мухбири  

ЁШ ТАДБИРКОР МАКТАБ ВА 
ШИФОХОНА £УРДИ

Мамлакатимизда кейинги йилларда 
янги Ўзбекистонни барпо этишнинг муҳим 
шарти ҳисобланган самарали фаолият юри­
тувчи бошқарув тизимини шакллантириш 
бўйича тизимли ислоҳотлар амалга оши­
рилмоқда. Замонавий талабларга жавоб бе­
радиган ихчам давлат бошқаруви тизимини 
шакллантириш, давлат органлари раҳбар­
ларининг масъулиятини ошириш ҳамда 
улар фаолиятини натижадорликка йўналти­
ришга қаратилган қонунчилик ҳужжатлари 
қабул қилинди.

Президентимизнинг жорий йил 13 март­
даги “Республика ва маҳаллий ижро этув­
чи ҳокимият органлари ҳамда хўжалик 
бирлашмалари фаолияти самарадорлиги­
ни баҳолаш тизимини такомиллаштириш 
чора-тадбирлари тўғрисида”ги фармони 
бу борадаги ишларнинг мантиқий давоми 
бўлди. 

Фармон “Ўзбекистон — 2030” страте­
гиясини амалга ошириш ҳамда давлатимиз 
раҳбари ҳузурида жорий йил январь-фев­
раль ойларида ўтказилган йиғилишларда 
2024 йил учун соҳалар бўйича белгилан­
ган мақсадли кўрсаткичларга ўз вақтида, 
тўлақонли ва сифатли эришилишини таъ­
минлаш, шунингдек, раҳбарлар ва ўрин­
босарлари фаолиятини натижадорликка 
йўналтиришнинг янги тизимини назарда 
тутиши билан аҳамиятлидир.

Мазкур ҳужжат билан бир қатор асосий 
масалалар белгилаб берилди.

Биринчидан, республика ва маҳаллий 
ижро этувчи ҳокимият органлари ҳамда хў­
жалик бирлашмалари раҳбарлари ва ўрин­
босарлари фаолиятининг энг муҳим сама­
радорлик кўрсаткичларини ишлаб чиқиш 
ва тасдиқлашнинг янги механизми жорий 
этилди. Хусусан:

— эндиликда раҳбарлар ва ўринбосар­
лари фаолиятининг энг муҳим самарадор­
лик кўрсаткичлари ҳар йили ҳукумат томо­
нидан “Ўзбекистон — 2030” стратегияси, 
Президент ҳамда Вазирлар Маҳкамаси қа­
рорлари ва топшириқларида белгиланган 

кўрсаткичлардан келиб чиқиб тасдиқлана­
ди. Яъни кўрсаткичларнинг долзарблиги 
ҳар йили қайта кўриб чиқилиб, аҳоли ва 
мамлакат учун энг муҳим ва долзарб маса­
лалар акс эттирилади;

— республика ижро этувчи ҳокимият 
органлари ва хўжалик бирлашмалари фа­
олиятининг энг муҳим кўрсаткичлари 
маҳаллий ижро этувчи ҳокимият органла­
ри фаолиятининг энг муҳим кўрсаткичла­
ри билан ўзаро боғлиқ бўлади. Яъни барча 
давлат органлари ва хўжалик бирлашмала­
ри ягона йўналишда белгиланган мақсад­
ларга эришишга ҳаракат қилади.

Маълумот учун: аввалги тартибга кўра, 
давлат органлари ва хўжалик бирлашмала­
ри фаолиятининг асосий мезонлари ушбу 
қарор билан тасдиқланган ҳамда уларнинг 
режалари ташкилотларнинг коллегиал ор­
гани томонидан белгиланган. Яъни самара­
дорлик кўрсаткичлари ҳукумат даражасида 
ҳар йили қайта кўриб чиқилмаган.

Иккинчидан, ушбу самарадорлик кўр­
саткичларига эришиш бўйича “йўл хари­
талари” ва ойлик иш режаларини ҳамда 

уларни ҳудудларда амалга ошириш бўйича 
чора-тадбирлар дастурини тасдиқлаш ама­
лиёти йўлга қўйилмоқда.

Республика ижро этувчи ҳокимият ор­
ганлари ва хўжалик бирлашмалари раҳбар­
лари ҳамда ўринбосарлари фаолиятининг 

энг муҳим самарадорлик кўрсаткичларига 
эришиш бўйича “йўл хариталари” ҳамда 
уларни ҳудудларда амалга ошириш бўйича 
чора-тадбирлар дастури самарадорлик кўр­
саткичлари билан бирга комплекс тартибда 
ҳукумат даражасида тасдиқланади. Ушбу 
ҳужжатларнинг бир вақтда ва ҳукумат то­
монидан тасдиқланиши уларнинг уйғунли­
гини таъминлайди.

Шунингдек, Қорақалпоғистон Респуб­
ликаси Вазирлар Кенгаши раиси ўринбо­
сарларининг, вилоятлар ва Тошкент шаҳри 
ҳокимлари ўринбосарлари фаолиятининг 
самарадорлик кўрсаткичларига эришиш 
бўйича “йўл хариталари” ҳамда туман 
(шаҳар) ҳокимлари ўринбосарлари ойлик 
иш режалари тегишлича Қорақалпоғистон 
Республикаси Вазирлар Кенгаши раиси, ви­
лоятлар ва Тошкент шаҳри, туман (шаҳар) 
ҳокимлари томонидан тасдиқланади.

Учинчидан, баҳолаш жараёни рақам­
лаштирилиб, инсон омили қисқартирил­
моқда, яъни самарадорлик кўрсаткичлари 
бажарилиши тўғрисидаги маълумотлар ҳар 
чоракда Давлат хизматини ривожлантириш 
агентлигининг samaradorlik.uz электрон плат­
формасига киритилади ҳамда унда раҳбарлар 
ва ўринбосарлари фаолияти самарадорлиги 
рейтинги шакллантирилади.

Рейтингда ҳар бир самарадорлик кўр­
саткичига белгиланадиган салмоқ ўлчови 
йиғиндисидан келиб чиқиб, самарадорлик 
кўрсаткичлари улар бажарилиши 70 фоиз­
дан кам бўлганда — “қониқарсиз”, 70 фоиз­
дан 85 фоизгача — “қониқарли”, 85 фоиздан 
100 фоизгача — “яхши” ҳамда 100 фоиз ва 
ундан юқори бўлганда “аъло” баҳоланади.

Баҳолаш жараёнини рақамлаштириш 
ва ахборот тизимларини ўзаро интеграция 
қилиш орқали инсон омили кескин камай­

тирилади ҳамда маълумотларнинг ҳаққо­
нийлиги оширилади. Шунингдек, баҳолаш 
жараёнини онлайн мониторинг қилиш им­
конияти яратилади.

Маълумот учун: samaradorlik.uz элек­
трон платформасида 2022 йилдан бошлаб 

туман (шаҳар)лар ҳокимлари ўринбо­
сарлари фаолиятининг самарадорлигини 
баҳолаш йўлга қўйилган. Ҳозирги вақтда 
раҳбарлар ва ўринбосарлари фаолиятини 
баҳолаш эксперимент тарзда жорий этил­
ган.

Тўртинчидан, эндиликда ҳар йили Олий 
Мажлис Қонунчилик палатасида респуб­
лика ижро этувчи ҳокимият органлари ва 
хўжалик бирлашмалари раҳбарлари ҳамда 
ўринбосарларининг самарадорлик кўрсат­
кичлари бажарилиши юзасидан ҳисоботи 
эшитиб борилади.

Энг асосийси, раҳбарлар ва ўринбо­
сарларининг белгиланган самарадорлик 
кўрсаткичларига ўз вақтида, тўлақон­
ли ва сифатли эришиш бўйича шахсий 
масъулияти ҳамда жавобгарлигини оши­
риш мақсадида жамоатчилик назорати 
жорий қилинмоқда.

Бешинчидан, юқори натижа қайд эт­
ган раҳбарлар ва ўринбосарларини муно­
сиб рағбатлантириш ҳамда “қониқарсиз” 
натижа қайд этганларга нисбатан инти­
зомий таъсир чораларини қўллаш белги­
ланди.

Раҳбарлар ва ўринбосарларини сама­
радорлик кўрсаткичларига эришиш бў­
йича ҳар томонлама руҳлантириш ҳамда 
машаққатли меҳнатини муносиб рағбат­
лантириш мақсадида юқори натижа қайд 
этганларга рағбатлантириш тўловлари бе­
рилиши кўзда тутилмоқда.

Шунингдек, сусткашликка йўл қўйиб 
“қониқарсиз” фаолият юритганларга рағ­
батлантириш тўловлари келгуси уч ой 
учун тўхтатилади ва уларга нисбатан ин­
тизомий таъсир чоралари қўлланиши бел­
гиланмоқда. Асослантирилган объектив 
сабабларга кўра самарадорлик кўрсат­
кичларининг бажарилмаганини тасдиқлов­
чи ҳолатлар бундан мустасно.

Йил якуни бўйича “қониқарсиз” нати­
жага эришган раҳбарлар ва ўринбосарлари­
нинг эгаллаб турган лавозимига лойиқлиги 
масаласи кўриб чиқилади.

Умуман, раҳбарлар ва ўринбосарлари 
фаолияти самарадорлигини баҳолашнинг 
янги тартибини жорий қилиш барча дав­
лат органлари ва хўжалик бирлашмала­
ри фаолияти натижадорлигини ошириш, 
“Ўзбекистон — 2030” стратегиясида белги­
ланган мақсадли кўрсаткичларга эришиш, 
пировардида аҳолининг турмуш даражаси 
ва фаровонлигини яхшилашга хизмат қи­
лади.

Шунингдек, давлат бошқарувига про­
фессионал ёндашиш, натижага қаратил­
ган самарали бошқарув ҳамда малакали 
кадрларни жалб қилиш имкониятини 
оширади.

ЯХШИ РА²БАР 
РА¢БАТЛАНТИРИЛАДИ

Аксинча, “қониқарсиз”ининг эгаллаб 
турган лавозимига лойиқлиги кўрилади

Қайси замон ёки қандай йўналишда бўлмасин, ўз ишига 
фидойи мутахассис, яхши ишчи ҳамиша қадрланган. Чунки 
уларнинг самарали фаолияти иш берувчига, бундай иш 
берувчиларнинг кўплиги эса жамиятга, давлатга яхшигина 
наф келтирган. Шундан келиб чиқиб айтиш мумкинки, кўплаб 
ишчи ва мутахассисларни бошқарувчи раҳбар ходимларнинг 
фаолияти самарадорлиги маълум бир тизим ёки йўналиш 
ривожида ҳал қилувчи аҳамиятга эга.

Президентимизнинг “2025 йилда  
ЮНЕСКО Бош конференцияси 43-сессия­
сининг Самарқанд шаҳрида ўтказилишига 
тайёргарлик кўриш бўйича чора-тадбирлар 
тўғрисида”ги қарори эса нуфузли халқа­
ро анжуманни юқори савияда ва ташкилий 
жиҳатдан юксак даражада ўтказиш учун 
пухта тайёргарлик кўришга қаратилган қа­
тор вазифалар белгилаб берилгани билан 
аҳамиятлидир. Қарорда олий анжуманга 
тайёргарлик билан бирга, Ўзбекистон ва 
ЮНЕСКО ўртасидаги ҳамкорликни янада 
ривожлантиришнинг истиқболли йўнали­
шлари ҳам белгилаб берилди. Хусусан, Са­
марқанд шаҳридаги тегишли маданий мерос 
объектларини асрашга доир ишлар ҳамда 
иммерсив ва мавзули кўргазмалар ташкил 
этилади. Мамлакатимизнинг Маданий ёд­
горликларни сақлаш ва реставрация қилиш 
бўйича халқаро тадқиқот марказига аъзо бў­
лиши учун расмий ариза топширилади. Шу­
нингдек,  Ўзбекистондаги шаҳарлар, ноёб 
маданий ва табиий мерос объектларини те­
гишлича ЮНЕСКОнинг Ижодкор шаҳарлар 
ҳамда Таълимни тарғиб этувчи шаҳарлар 
тармоқларига ва бошқа халқаро рўйхатларга 
киритиш чоралари кўрилади. 

Таъкидлаш жоизки, Ўзбекистоннинг 
жаҳон ҳамжамиятига интеграциясини чуқур­
лаштиришда ЮНЕСКО ташкилоти муҳим 
роль ўйнамоқда. Айниқса, сўнгги йилларда 
мамлакатимизнинг ушбу ташкилот билан 
ўзаро ҳамкорлиги анча самарали кечмоқда. 
Бунга мисол сифатида ўзбек халқи моддий ва 
номоддий маданий меросининг қатор дурдо­
налари ЮНЕСКО рўйхатларидан жой олга­
нини алоҳида келтириш мумкин. Жумладан, 
2023 йилда “Ипак йўли: Зарафшон-Қорақум 
коридори” номзодномаси ЮНЕСКОнинг Бу­
тунжаҳон мероси рўйхатига киритилди. 

Албатта, ЮНЕСКО Бош конференцияси 
43-сессиясининг бош қароргоҳи сифатида Са­
марқанд шаҳри танлаб олиниши бежиз эмас, 
бунда чуқур рамзий маъно мужассам. Зеро, 
ушбу кўҳна ва ҳамиша навқирон шаҳар азалдан 
тарихий учрашувлар, тамаддунлар мулоқоти 
маркази бўлиб келган. Бу ерда турли маданият­
лар ўзаро учрашиб, бир-бирини тўлдириб, бо­
йитиб келгани ҳеч кимга сир эмас. Бунга мисол 
сифатида ўрта асрларда фаолият юритган Буюк 
ипак йўлини эслашнинг ўзи кифоя. 

Ҳозирги кунда ҳам “Шарқ гавҳари” 
бўлмиш Самарқанд мамлакатимизнинг энг 

Муносабат

САМАР¯АНД 
НУФУЗЛИ АНЖУМАНГА 
МЕЗБОНЛИК ¯ИЛАДИ

Асрор МУҲИТДИНОВ,
Давлат хизматини ривожлантириш агентлиги 
департамент мудири

муҳим халқаро ва дипломатик ташаббусла­
рини илгари суриш учун ўзига хос платфор­
ма вазифасини ўтамоқда. Сўнгги йилларда 
бу ерда халқаро ва минтақавий аҳамиятга 
молик қатор тадбир ва анжуманлар ўтказил­
ди. Масалан, “Марказий Осиё: ягона ўтмиш 
ва умумий келажак, барқарор ривожланиш 
ва фаровонлик йўлидаги ҳамкорлик” мав­
зусидаги халқаро конференция (2017 йил), 
Инсон ҳуқуқлари бўйича Осиё форуми (2018 
йил) Инсон ҳуқуқлари бўйича Самарқанд 
форуми (2020 йил), ШҲТ саммити (2022 
йил), Туркий давлатлар ташкилоти саммити 
(2022 йил), Бутунжаҳон туризм ташкилоти 
Бош Ассамблеясининг 25-сессияси (2023 
йил)  каби қатор йирик форумлар айнан Са­
марқанд шаҳрида  ўтказилгани фикримиз­
нинг ёрқин далилидир.

ЮНЕСКО Бош конференциясининг 1995- 
ва 1997-йилларда бўлиб ўтган 28- ҳамда 
29-сессияларининг шахсан иштирокчиси си­
фатида шуни таъкидлашим мумкинки, ушбу 
олий анжуман ҳақиқатан йирик оламшумул 
воқеа ҳисобланади. Зеро, унда “инсониятнинг 
виждони” бўлмиш ЮНЕСКО ташкилотининг 
стратегик мақсад ва вазифалари қабул қили­
нади. Қолаверса, олий анжуман ишида ташки­
лотга аъзо барча давлатларнинг нуфузли деле­
гациялари билан бирга ЮНЕСКО раҳбарияти 
ҳам тўлиқ таркибда иштирок этади.

Самарқандда бўлиб ўтадиган анжу­
маннинг тарихий аҳамияти шундаки, у 
ЮНЕСКО ташкил топганининг 80 йиллик 
юбилейи билан ҳамоҳанг тарзда ўтказилади. 
Шу аснода 1945 йилда ташкил топган мазкур 
тузилманинг ўтган давр мобайнидаги фаоли­
яти сарҳисоб қилиниб, нафақат истиқболда­
ги асосий фаолият йўналишлари белгилаб 
олинади, балки тобора мураккаблашиб бо­
раётган дунёдаги ўрни ва масъулияти қан­
дай бўлиши ҳақидаги концептуал ёндашув 
ҳам шакллантирилади. ЮНЕСКО янги Бош 
директорининг айнан Самарқанд шаҳрида 
сайланиши ҳам бўлажак анжуманнинг нуфу­
зини янада оширади.

Олий анжуман асносида Ўзбекистоннинг 
маданий-тарихий, илмий-маърифий, туристик 
имкониятлари, унинг дунё тамаддунига қўш­
ган оламшумул ҳиссаси дунё ҳамжамиятга 
яна бир бор намойиш этилади. Халқимизнинг 
қадимий тарихи билан боғлиқ кўпдан кўп 
маданий ёдгорликларни жаҳон тажрибаси ва 
халқаро эътироф этилган меъёрлар асосида 
сақлаш ва реставрация қилиш бўйича илмий 
асосланган таклифлар ишлаб чиқилади.

Бир сўз билан айтганда, ЮНЕСКО Бош 
конференцияси 43-сессиясига мамлакатимиз 
мезбонлик қилаётгани Ўзбекистоннинг хал­
қаро нуфузи юксалиб, жаҳон ҳамжамиятининг 
ўз ўрни ва сўзига эга бўлган фаол аъзосига 
айланиб бораётганидан. тинчлик ва барқарор 
тараққиёт руҳидаги “Самарқанд овози” тобора 
баландроқ янграётганидан далолат беради.

Қодир ЖЎРАЕВ,
Олий Мажлис Қонунчилик 
палатаси Халқаро ишлар
 ва парламентлараро алоқалар 
қўмитаси раисининг ўринбосари

Шарҳ



Лутфулла СУВОНОВ,
“Янги Ўзбекистон” мухбири

3Жараён
Сўнгги йилларда суд экспертизасида ахборот-коммуникация технологияларидан 
кенг фойдаланиш, соҳани рақамлаштириш, замонавий лабораториялар ташкил 

этиш борасида салмоқли ишлар қилинди. “Суд экспертизалари ҳисоби”, 
“Электрон таълим платформаси” тизимлари жорий этилди.

Суд-тергов 
органлари, 

фуқароларнинг талаб ва 
эҳтиёжларини таъминлаш 

мақсадида Самарқанд 
ва Хоразм вилоятларида 

одам ДНКси суд-биологик 
экспертизаси йўлга 

қўйилди. 

Инсон қадри учун

Албатта, томошабинга ҳам бу қизиқ. 
Энди устихонларнинг тегишлилигини қан­
дай аниқлаш мумкин? Назаримда, буни 
аниқлашнинг иложи йўқ, деган фикр кўп­
чиликнинг кўнглидан ўтган. Шунда Хадича 
Сулаймонова номидаги Республика суд 
экспертизаси маркази бўлими мудири маз­
кур жараённинг қандай кечишини шарҳлаб 
берди. У суд экспертизаси ходимлари томо­
нидан бир ой давомида бу устихонлар кимга 
тегишли экани, қотиллик қачон, қаерда ва 
қандай содир этилгани, жинси ва бошқа кўп­
лаб муҳим жиҳатлар аниқланганини билдир­
ди.

Кўрсатувни кўрар эканман, бизда бу соҳа­
да кейинги йилларда туб янгиланишлар кеч­
ганига амин бўлдим.

Тан олиш керак, мустақилликдан олдин 
ҳам, кейинги йилларда ҳам халқимиз узоқ 
йиллар суд-ҳуқуқ тизимидан ҳайиқиб яшади, 
оддий одамлар адолатсизликдан кўп азият 
чекди. Қанчадан-қанча бегуноҳ одамлар ти­
зимдаги коррупция, манфаатлар тўқнашуви, 
таниш-билишчилик қурбони бўлди. 

Суд мажлислари тор хоналарда ўтди, суд 
экспертизаси хулосалари эса “қоронғи ла­
боратория”ларда ёзилди. Ноҳақ ҳукмлар ўз­
гартирилмади. Фикрлар, далиллар, ҳақиқат 
бўғилди. Шу тариқа одамларда давлатга, ту­
зумга ишонч йўқолди. Бу ҳолат оддий фуқа­
ролар қаддини букиб қўйди.

Айни манзаралар мамлакат суд-ҳуқуқ 
тизими жиддий ислоҳотларга муҳтож бўл­
ганидан ишора эди. Ниҳоят 2016 йилдан бу 
тизимда ҳам жиддий ўзгаришлар кузатила 
бошлади. Ҳуқуқни муҳофаза қилувчи орган­
ларни ўз номига яраша тизимга айлантириш 
мақсадида соҳани тубдан ислоҳ қилишга 
киришилди. Бу жараёнда қатор фармон ва 
қарорлар қабул қилинди, қонунчиликка жид­
дий ўзгартиришлар киритилди. 

Бугун ҳуқуқни муҳофаза қилувчи таш­
килотлар том маънода халқчил тузилмага 

Республика суд экспертизаси маркази 
фаолиятига бир назар

айланди. Одамларнинг одил судловга ишон­
чи янада ортди. Ҳақиқат излаган минглаб 
фуқаролар мақсадига эришди. 

Суд экспертизаси қонун устуворлигини 
таъминлаш, инсон ҳуқуқ ва эркинликларини 
кафолатли ҳимоя қилишда муҳим аҳамият 
касб этмоқда.

Марказий Осиёда биринчилардан иш 
бошлаган, 70 йилдан ортиқ вақт давомида 
фуқароларнинг ҳақ-ҳуқуқларини таъмин­
лаш, одил судловни амалга оширишга кў­
макчи бўлаётган Хадича Сулаймонова номи­
даги Республика суд экспертизаси маркази 
учун ўтган йил самарали бўлди.

Марказ 2023 йилда 3 миллиондан ор­
тиқ объект бўйича тадқиқотлар ўтказиб,  
37 мингдан зиёд экспертиза хулосаси берди. 
Ушбу рақамларнинг ўзиёқ соҳага талаб орт­
ганидан далолат.

Кейинги беш йилда соҳани янада ривож­
лантириш мақсадида Президентнинг учта 
қарори, битта фармони қабул қилинди. Бу 
эса соҳадаги норматив ҳужжатларни тако­
миллаштириш, суд экспертизаси кадрлари 
касбий малакасини ошириш, тизимни за­
монавий, юқори аниқликдаги таҳлил воси­
талари билан жиҳозлаш, суд экспертизаси 
жараёнида адвокатлар ва нодавлат суд экс­
пертлари иштирокини таъминлаш борасида 
муҳим аҳамият касб этмоқда.

Сўнгги йилларда суд экспертизасида ах­
борот-коммуникация технологияларидан 
кенг фойдаланиш, соҳани рақамлаштириш, 
замонавий лабораториялар ташкил этиш 
борасида салмоқли ишлар қилинди. “Суд 
экспертизалари ҳисоби”, “Электрон таълим 
платформаси” тизимлари жорий этилди.

Аҳоли ва ваколатли органларга суд экс­
пертизаси фаолиятига доир маълумотлар 
етказиш, ахборот ҳамкорлигининг барча 
турларини таъминлашга мўлжалланган 
“E-ekspertiza” ягона электрон ахборот 
тизими йўлга қўйилди. 

Бу, ўз навбатида, соҳага ахборот 
технологияларини кенг жорий 
қилиш орқали суд эксперти­
заларини ўтказишга сарфла­
надиган вақт қисқариши, 
экспертиза тайинловчи ор­
ганлар билан экспертлар 
ўртасидаги ўзаро ёзишма­
лар электронлашишига 
замин яратди. Суд экс­
пертизаси ташкилотлари 
ўртасида ягона услубиёт 
шаклланди ва бир хил иш 
юритила бошланди. Бун­
дан ташқари, статистик 
ҳисоботлар ва маълумотлар 
тезкор шакллантирилишига 
эришилди.

Мазкур электрон тизим 
ишга тушиши билан судлар, 
ҳуқуқни муҳофаза қилувчи ор­
ганлар ва суд экспертизаси ташки­
лотларининг ўзаро ҳужжат айланиши 
ҳамда унинг хавфсизлигини таъмин­
лашда ижобий натижалар кўзга ташланди. 
Шунингдек, суд экспертларининг иш жа­
раёни енгиллашди, ортиқча вақт ва қоғоз 
исрофгарчилигининг олди олинди. Шу би­
лан бирга, экспертиза натижалари ҳақида 
тезкор хабар бериш, тўловлар учун электрон 
шартномалар олиш ва бошқа бир қанча қу­
лайликлар яратилди.

Давр ўзгармоқда, технологиялар, ахбо­
рот олиш ва тарқатиш, жиноят, ҳуқуқбузар­
ликлар турлари ҳам кўпаймоқда. Бу эса суд 
экспертизаси олдига янги вазифалар қўй­
моқда.

“Ўзбекистон — 2030” стратегиясини 
“Ёшлар ва бизнесни қўллаб-қувватлаш йи­
ли”да амалга оширишга оид давлат дастури 
лойиҳасида ҳам суд ҳокимияти мустақилли­
гини кучайтириш ва фаолиятида очиқликни 
таъминлаш орқали одил судловга эришиш 

даражасини ошириш, ҳуқуқни муҳофаза 
қилувчи органлар фаолиятини инсон ман­
фаатлари, қадр-қиммати ва ҳуқуқларини 
ҳимоя қилишга йўналтириш каби қатор ва­
зифаларни бажариш доирасида суд-ҳуқуқ 
тизимининг ажралмас, муҳим бўғинларидан 
бири — суд-экспертлик фаолиятини янада 
такомиллаштириш борасида қатор вазифа­
лар белгиланган. 

Янги таҳрирдаги Конституцияда агар 
шахснинг ўз айбини тан олгани унга қарши 
ягона далил бўлса, у айбдор деб топилиши 
ёки жазога тортилиши мумкин эмаслиги 

моддий-техник базасини мустаҳкамлаш 
каби устувор йўналишларда зарур чора-тад­
бирлар кўрилди. 

Бунда, аввало, соҳадаги норматив-
ҳуқуқий базани такомиллаштиришга алоҳи­
да эътибор қаратилиб, “Суд экспертизаси 
тўғрисида”ги қонуннинг янги таҳрирдаги 
лойиҳаси ишлаб чиқилди ҳамда Вазирлар 
Маҳкамасига киритилди.

Фармон билан Республика суд эксперти­
заси маркази тузилмасида Суд-экспертлик 
илмий-тадқиқот институти ташкил этил­
ди. Институтда ҳар йили камида 15 та ил­
мий-тадқиқот ишини амалга ошириш, суд 
экспертизаси муассасаларига илмий-услу­

бий кўмак кўрсатиш, услубий қўлланма­
ларни танқидий кўриб чиқиш ва ама­

лиётни уйғунлаштириш борасида 
тизимли ишлар қилинмоқда.

Ана шу мақсадда марказ ҳу­
зурида юридик фанлар бўйи­

ча фалсафа доктори ва фан 
доктори илмий даражалари 
берувчи илмий кенгаш ту­
зилди. Кенгашда жиноят 
процесси, криминалис­
тика, тезкор қидирув 
ҳуқуқи ва суд экспер­
тизаси ихтисослиги бў­
йича илмий ишлар ҳи­
мояларини ўтказишга 
рухсат берилди. Инсти­
тут ҳузурида мустақил 
изланувчилар ва таянч 
докторантура институти 

жорий этилди. 
Бундан ташқари, марказ 

томонидан ҳозир ирсий ка­
салликларга мойиллик, этно­

генетик ва этник келиб чиқишни 
аниқлаш, ҳайвонлар ДНКси юза­

сидан тадқиқотлар ўтказиш, спорт 
генетикаси тадқиқотлари, генетик 

жиҳатдан ўзгартирилган организмлар экс­
пертизаси, ашёвий далиллардан биологик 
изларни аниқлаш борасида ҳам илмий изла­
нишлар қилинмоқда. 

Давлат ва нодавлат суд экспертизаси таш­
килотларига шартнома асосида жисмоний 
ҳамда юридик шахсларнинг мурожаатларига 
мувофиқ суд экспертизаси тадқиқотларини 
ўтказиш ҳуқуқи берилди. Мазкур янгилик 
жисмоний ва юридик шахсларга ўз ҳуқуқ ва 
эркинликларини рўёбга чиқаришда суд экс­
пертизасидан кенг фойдаланиш имконияти­
ни яратмоқда.

Ҳозир юртимизда 25 дан ортиқ нодав­
лат суд эксперти фаолият юритмоқда. 
Шунингдек, иқтисодий, фуқаролик ва маъ­
мурий иш юритишда адвокатга суд экспер­
тизаси ташкилотларида шартнома асоси­
да экспертиза ўтказиш ташаббуси билан 
чиқишга рухсат берилди. Мазкур ҳуқуқ 
одил судловни амалга оширишда томон­
ларнинг тортишуви, мустақиллиги ва қо­
нун устуворлиги принципларини таъмин­
лаш мақсадида суд ва тергов органларидан 
мустақил равишда экспертиза тайинлаш 
орқали адвокатларнинг иш самарадорли­
гини оширишга замин яратди.

Вазирлар Маҳкамасининг 2023 йил  
21 февралдаги қарори билан суд экспертиза­
си тадқиқотларини ўтказиш тартиби тўғри­
сидаги намунавий низом тасдиқланди. Ҳу­
куматнинг тегишли қарорига асосан, дуал, 
таълим принципи  асосида суд экспертлари­
ни қайта тайёрлаш тартиби ҳам белгиланди. 
Вазирлар Маҳкамасининг тегишли қарори 
билан суд экспертлари фаолиятини рейтинг 
тизимида баҳолаб бориш талаби белгилани­
ши бу борадаги ишларни янада жонлантир­
ди. 

Суд экспертларининг малакаси ва 
ҳуқуқий билимини замон талаблари дара­
жасида ошириш мақсадида ўқув маркази 
фаолияти йўлга қўйилгани соҳада кадрлар 
фаолияти самарадорлигини яхшилашда 

муҳим омил бўлмоқда. Аҳамият­
лиси, бу ерда нафақат давлат суд 
экспертизаси муассасалари, балки 
янги ташкил этилаётган нодавлат суд 
экспертизаси ташкилотлари экспертлари 
ҳам қайта тайёрланмоқда ҳамда малакасини 
оширмоқда. 

— Мазкур ўқув марказининг асосий мақ­
сади Адлия вазирлиги тизимидаги ҳамда 
бошқа давлат ва нодавлат суд экспертиза­
си ташкилотлари экспертларининг касбий 
малакаси ва ҳуқуқий билимини ошириш­
дан иборат, — дейди Суд экспертларининг 
малакасини ошириш ўқув маркази мудири 
Санжар Қудратов. — Соҳада кадрларни 
тайёрлашда дуал таълим принципи татбиқ 
этилиши суд экспертларини бевосита олий 
таълим муассасаларида касбий тайёрлаш 
имкониятини яратади. 

Суд экспертлари ҳар икки йилда малака­
сини ошириб боради. Бундан ташқари, ҳар 
йили 10 нафар эксперт хорижий давлатларда 
малака ошириб келмоқда.

Ўқув марказида малака ошириш курсла­
ридан ташқари қайта тайёрлаш курслари 
ҳам йўлга қўйилган. 

— Ўтган йили бир қатор янги, замонавий 
жиҳозлар олинди, — дейди лаборатория му­
дири Асилбек Норматов. — Хусусан, яқинда 
олиб келинган аппаратимиз саккиз хил ранг 
бўйича генотипларни аниқлаш имконияти­
ни беради. Бу, ўз навбатида, кўпроқ генетик 
маркерларни аниқлаш, деградацияга учра­
ган ДНК намуналаридан ҳам яроқли натижа 
олишни таъминлайди. Мисол учун, айни 
пайтда бир асрли суяк намуналари тадқиқо­
тини ўтказяпмиз ва яроқли натижаларга эга 
бўлдик. Бизга фуқаролардан биологик ота­
лик, оналик ёки ўзининг яқин ва узоқ қарин­
дошлик масалаларини аниқлаш бўйича кўп­
лаб мурожаатлар бўлади. Бу жиҳоз ана шу 
масалаларни ҳам ечишга ёрдам бермоқда. 
Ота ёки она йўналиши бўйича шажарани 
аниқлаб бериш имконимиз бор. Амалиёти­
мизда 1640 йилда туғилган одамнинг 250 
дан ортиқ эркак авлодини аниқлаган ҳолат 
ҳам бўлди.

Албатта, бундай изланишлар қилиш ва 
натижага эришиш учун махсус жиҳозланган 
лабораториялар керак. Биргина ўтган йили 

марказда 3 та ана шундай лаборатория таш­
кил этилди ва замонавий асбоб-ускуналар 
билан таъминланди. 

Суд-тергов органлари, фуқароларнинг 
талаб ва эҳтиёжларини таъминлаш мақсади­
да Самарқанд ва Хоразм вилоятларида одам 
ДНКси суд-биологик экспертизаси йўлга 
қўйилди. 

Шу билан бирга, аноним мурожаат қил­
ган шахсларни махсус белгилар билан қайд 
этиш орқали экспертиза тадқиқотидан ўт­
казиш ва мутахассис фикри бериш йўлга 
қўйилди. Бу эса мурожаатчи шахсига доир 
маълумотлар ошкор бўлмаслигини таъмин­
лаган ҳолда, яъни махсус белгилар асосида 
қайд этиш орқали тадқиқотлар ўтказилиши­
ни таъминлашга имкон яратади.

Жорий йил Сурхондарё вилоятида одам 
ДНКси суд-биологик экспертизаси лабо­
раторияси, Фарғона вилоятида материал­
лар, ашёлар ва буюмлар криминалистик 
экспертизаси лабораторияси ҳамда суд-
ёнғин, суд-электротехника, суд-лингвистик, 
суд-филология, суд-фонография ва суд-ком­
пьютер-техник экспертиза йўналишлари,  
Қорақалпоғистонда суд-ёнғин, суд-электро­
техника, суд-лингвистик, суд-филология 
экспертиза йўналишлари, Хоразм вилоятида 
суд-хатшунослик ва ҳужжатлар техник экс­
пертизаси, Бухоро вилоятида суд-лингвис­
тик, суд-филология, суд-товаршунослик ва 
суд иқтисодий экспертизаси, Самарқанд 
вилоятида суд-фонография ва суд-компью­
тер-техник, суд-ёнғин ва суд-электротех­
ника,  Жиззах вилоятида суд-хатшунослик 
ва ҳужжатлар техник экспертизаси, Наман­
ган вилоятида суд-товаршунослик ва суд 

иқтисодий экспертиза йўналишларини очиш 
режалаштирилган.

Қаерда яхши шароит яратилса, иш сифати 
ва натижадорлик ортади. Судлар ва ҳуқуқни 
муҳофаза қилувчи органларнинг малакали 
экспертиза тадқиқотларига бўлган эҳтиёжла­
рини ҳамда жисмоний ва юридик шахслар­
нинг манфаатларини инобатга олган ҳолда 
суд-компьютер-техник, суд-автомобиль йўл­
лари, суд-электротехника, суд-психологик, 
газ ва электр техникаси объектларининг 
портлаш техник экспертизаси, радиотехника 
экспертизаси каби янги экспертиза турлари 
йўлга қўйилди. Натижада марказда амал­
га оширилаётган суд-экспертизаси турлари  
44 тадан 57 тага, мутахассислик йўналишла­
ри 91 тага етди.

Марказ лабораториялари ISO/IEC 17025 
халқаро стандарти бўйича аккредитация­
дан ўтказилиб, мувофиқлик сертифи­
катига эга бўлди. Мазкур аккредитация 
тадқиқотларни халқаро стандартлар дара­
жасида амалга ошириш ҳамда лаборатория 
томонидан берилган хулосалар халқаро 
миқёсда тан олинишига, ўз навбатида, 
фуқароларнинг ҳуқуқ ва эркинликлари 
халқаро судларда ҳам ишончли ҳимоя қи­
линишига олиб келади.

Соҳада илк маротаба суд экспертизаси­
ни стандартлаштириш бўйича техник қў­
мита ташкил этилиб, марказ МТК-545 Суд 
экспертизасини стандартлаштириш бўйича 
давлатлараро кенгашга ҳамда ИСО/ТC 272 
“Форенсик сайнс” халқаро техник қўми­
тасига аъзоликка қабул қилинди ва унинг 
19-кузатувчисига айланди. Булар эса соҳага 
халқаро стандартларни жорий қилиш имко­
ниятини янада оширади. 

Ўтган йили Малайзиянинг Куала-Лум­
пур шаҳрида ўтказилган Осиё суд экс­
пертизаси тармоғи ялпи йиғилишида 
Ўзбекистонда суд экспертизаси соҳаси­
да кечаётган ислоҳотлар ҳамда марказ 
фаолияти тақдимот қилинди. Марказ 

тармоқнинг тўлақонли аъзоси сифатида 
рўйхатга олинди. Шунингдек, Жаҳон суд 
экспертизаси халқаро уюшмасининг Сид­
ней шаҳрида бўлиб ўтган ялпи анжумани­
да марказ делегацияси самарали иштирок 
этиб, уюшма аъзолигига қабул қилинди. 

Марказнинг халқаро ташкилотларга аъзо 
бўлиши ҳамда ушбу ташкилотлар ишида 
иштирок этиши бир қатор имкониятлар яра­
тади, албатта.

Жумладан, AFSN ва IAFSга аъзо дав­
латлар билан суд экспертизаси соҳасида 
янги инновацион маълумотлар алмашиш, 
тизимдаги муаммо ва уларнинг ечимлари 
бўйича фикр алмашиш, марказда ўткази­
лаётган суд экспертизаси тадқиқотлари, 
услублари ва стандартларини замонавий 
талаблар асосида қайта кўриб чиқиш, 
аъзо давлатларнинг суд экспертизаси 
муассасаларида малака ошириш, ста­
жировка ўқув курсларини ташкил этиш, 
АФСНнинг 9-та техник ишчи гуруҳи ва 
Сифат кафолати ва стандартлар қўмитаси 
ишларида иштирок этиб, суд экспертиза­
си соҳасини янада ривожлантириш имко­
ни яратилди. 

Бир сўз билан айтганда, бугун соҳа за­
монга ҳамнафас ривожланмоқда. Уни янада 
такомиллаштириш, сўнгги технологиялар 
билан таъминлаш, тўпланган материаллар 
ва таҳлилларни солиштириш одил судловни 
амалга оширишга ижобий таъсир кўрсата­
ди. Зеро, бу соҳа ҳақиқатни рўёбга чиқариш 
учун ҳар қандай масалада чуқур изланишлар 
орқали далилларни текширадиган, инкор қи­
либ бўлмайдиган фактлар очилишига ёрдам 
берадиган тизимдир.

Дам олиш кунлари 
телевизордан 
жиноятчиликка оид 
бир кўрсатувни кўриб 
қолдим. Тафсилотларига 
тўхталмайман. Мени 
ҳайрон қолдиргани, икки 
йил олдин содир этилган 
қотиллик турли сабабларга 
кўра, очилмай қолиб 
кетган. Орадан икки йил 
ўтиб, бир сабаб билан 
қўшнининг молхонасидан 
одам устихонлари 
солинган қоп топилади. 
Ҳуқуқни муҳофаза қилувчи 
органларда турли саволлар 
туғилади. Бу устихонлар 
кимга тегишли, у қачон 
вафот этган, агар жиноят 
содир этилган бўлса, буни 
ким қилган?

кафолатлаб қўйилди. Бу эса суд экспертиза­
си ташкилотларининг жиноятчиликнинг ол­
дини олиш ва уни фош этишдаги масъулияти 
ва ролини янада оширади.

— Президентимизнинг 2021 йил 5 июл­
даги “Ўзбекистон Республикасида суд-экс­
пертлик тизимини такомиллаштириш 
чора-тадбирлари тўғрисида”ги фармони 
бу йўналишдаги ишларни янги босқич­
га кўтаришга хизмат қилаётгани  билан 
аҳамиятлидир, — дейди Адлия вазирли­
ги ҳузуридаги Х.Сулаймонова номидаги 
Республика суд экспертизаси маркази ди­
ректори Акрам Халилов. — Фармон би­
лан Ўзбекистон Республикасида суд-экс­
пертлик фаолиятини ривожлантиришнинг 
2021-2025 йилларга мўлжалланган концеп­
цияси тасдиқланди. Унинг асосий мақсади 
халқаро норма ва стандартлар талаблари­
ни ҳисобга олган ҳолда судлар ва ҳуқуқни 
муҳофаза қилувчи органларнинг ишонч­
ли суд экспертизаси хулосаларига бўлган 
эҳтиёжини қондириш, суд-экспертлик 
фаолиятини тизимли такомиллаштириб 
бориш, барқарор ва илмий талабга жа­
воб берадиган суд экспертизаси тизимини 
шакллантириш, суд жараёнларида жисмо­
ний ва юридик шахсларнинг ҳуқуқлари, 
қонуний манфаатлари ҳимоясини кучай­
тириш ҳамда суд экспертлари холислиги, 
мустақиллигини таъминлашдан иборат. 

Концепция билан 2021-2023 йилларда 
бажариладиган ишлар юзасидан тасдиқлан­
ган “йўл харитаси”га кўра, соҳадаги нор­
матив-ҳуқуқий базани такомиллаштириш, 
суд-экспертлик амалиётини кенгайтириш 
ҳамда суд экспертизаларининг сифати ва 
ишончлилигини ошириш, соҳага оид илмий 
тадқиқот ишларини ривожлантириш, кадр­
лар салоҳиятини мустаҳкамлаш, нодавлат 
суд экспертизаси институтини ҳамда халқаро 
ҳамкорликни ривожлантириш, соҳанинг 

Қайта тикланувчи энергия манбаларини кўпайтириш бўйича устувор 
вазифалар юзасидан ўтказилган йиғилишда мутасаддиларга жорий йилда 

6 та туманда агровольтаика усулида пилот лойиҳаларни 
бошлаш топширилди. 

Томорқа — хазина

Шу боис, жорий йил 28 февраль куни 
Президентимиз раислигида қайта тикланувчи 
энергия манбаларини кўпайтириш бўйича усту­
вор вазифалар юзасидан ўтказилган йиғилишда 
бу мақсадларга эришиш учун қўшимча 50 мил­
лион доллар ресурс ажратиш, хорижий инвес­
торлар билан музокаралар ўтказиб, яна 100 мил­
лион доллар жалб қилиш вазифаси қўйилди. 

Тадбиркорларга қуёш энергиясидан фойда­
ланишдаги манфаатдорлигини ошириш учун 
қўшимча енгилликлар яратилиши белгиланди. 
Жумладан, қуёш панели, инвертор ва акку­
муляторларни импорт қилишда божхона имти­
ёзлари яна беш йилга узайтирилади.

Электр истеъмоли юқори бўлган қишлоқ ва 
сув хўжалиги, ичимлик сув таъминоти корхо­
наларида “яшил энергия” қувватларини кўпай­
тириш бўйича амалга оширилаётган тадбирлар 
уларни изчил такомиллаштириб боришни, ян­
гича ёндашувларни кун тартибига қўймоқда. 
Масалан, қишлоқ хўжалигида қуёш панелла­
рини ўрнатиш, яъни “агровольтаика”дан фой­
даланиш икки карра манфаат келтиради. Томга 
ўрнатилган панеллар электр қуввати билан таъ­
минласа, унинг остидаги ерга экин экиб, ҳосил 
олиш мумкин бўлади.

Олимлар таъбири билан айтганда, агроволь­
таика ёки “қуёш ферма”лари —  бу қуёш па­
неллари қишлоқ хўжалиги участкаларида ёки 
экинлар устида ўрнатиладиган, бир вақтнинг 
ўзида электр энергиясини ишлаб чиқарадиган 
ва экинларни ноқулай об-ҳаво, қуёшнинг за­
рарли нурларидан ҳимоя қиладиган, буғланиш­
ни камайтириб, уларнинг ўсиши учун қулай 
шарт-шароит яратадиган комбинациялашган 
тизимдир.

 Бу тажриба хорижий мамлакатларда ал­
лақачон ўз самарасини бермоқда ва юртимиз­
да ҳам ўрганилмоқда. Ҳисоб-китобларга кўра, 
мамлакатимизда 10 гигаваттли агровольтаика 
салоҳияти мавжуд.

Қайта тикланувчи энергия манбаларини 
кўпайтириш бўйича устувор вазифалар юза­
сидан ўтказилган йиғилишда мутасаддиларга 
жорий йилда 6 та туманда агровольтаика усу­
лида пилот лойиҳаларни бошлаш топширилди. 
Бунинг учун халқаро экспертларни жалб қил­
ган ҳолда, энергия сарфи юқори бўлган соҳа­
ларда қайта тикланувчи энергия манбаларини 
ривожлантириш бўйича алоҳида дастур ишлаб 
чиқилиши белгилаб берилди.

Эътироф этиш жоиз, 29 февраль куни Пре­
зидентимизнинг Хоразм вилоятига ташрифи 
чоғида Франциянинг “Voltalia” компанияси то­
монидан қуввати 100 мегаваттлик қуёш электр 
станцияси қурилишига тамал тоши қўйиш ма­
росими бўлиб ўтди. Бу воҳадаги илк шундай 
йирик лойиҳа ҳисобланади. Унинг натижасида 
йилига 254 миллион киловатт-соат “яшил энер­
гия” ишлаб чиқарилади. Бу эса Хоразм вилояти 
йиллик электр энергияси истеъмолининг 11 
фоизини қоплайди. Ушбу станцияни йил яку­
нигача тармоққа улаш режалаштирилган.

Умуман, бу лойиҳа ишга тушса, Хоразм вило­
ятида электр энергияси ишлаб чиқариш қуввати 
30 фоиз ошиб, 424 мегаваттга етади. Хусусан, 
Тупроққалъа туманининг электр қувватига бўл­
ган йиллик 135 миллион киловатт-соат талаби 
тўлиқ қондирилади. Истеъмолдан ортган 40 фоиз 
энергияни қўшни туманларга узатиш мумкин. Бу 
билан яна 85 минг хонадонни электр энергияси 
билан барқарор таъминлаш имконияти пайдо 
бўлади. Бинобарин, уни амалга ошириш орқа­
ли 76 миллион куб метр табиий газ тежалади, 
атмосферага 106 минг тонна зарарли моддалар 
чиқишининг олди олинади.

Яна бир эътиборли томони, мазкур лойиҳа 
доирасида илк бор агровольтаика тажрибаси 
қўлланади. Яъни қуёш панеллари остида энер­
гия ва қишлоқ хўжалигини бирлаштириш усу­
ли асосида сабзавот ва полиз экинлари етишти­
рилади.

Давлатимиз раҳбари бундай инновацион 
лойиҳалар Ўзбекистон билан Франция ўртаси­
даги кўпқиррали ҳамкорликни мустаҳкамлаш­
га хизмат қилишини таъкидлаб, инвестор ва 
муҳандисларга миннатдорлик билдирди.

— Барчангизни нафақат Хоразм вилояти, 
балки бутун мамлакатимиз иқтисодиётига янги 
руҳ ва нафас олиб кирадиган мана шундай янги 
қувватлар билан табриклайман, — деди Прези­
дентимиз.

Хорижий тажриба
Агровольтаика ғояси 1982 йилда немис 

олимлари А.Гетцбергер ва А.Застроу томони­
дан қуёш станциялари жойлашган майдоннинг 
ўзида улардан ҳосилдорликни оширишга ёрдам 
берувчи восита сифатида илгари сурилган. У 
экинларга қуюқ соя тушишининг олдини олиш 

мақсадида қуёш коллекторларини ердан икки 
метрга кўтариш ва улар оралиғини кенгайти­
ришни назарда тутади. Бу, айниқса, аҳоли тиғиз 
яшайдиган ёки ерлар чекланган ҳудудларда 
қуёш энергияси имкониятларидан самарали 
фойдаланиш, кичик экин майдонида электр 
энергияси ишлаб чиқаришда қўл келади. 

Масалан, олимларнинг ҳисоб-китобича, 
Ҳиндистонда амалга оширилган лойиҳа туфай­
ли 34 минг гектар узумзорда қуёш панеллари­
нинг қуввати 16 минг ГВт/соатни ташкил этиб, 
бунинг натижасида 15 миллион аҳолининг 
электр энергиясига бўлган эҳтиёжи қопланади. 
Бунда 1 гектар жойда ишлаб чиқарилган 0,47 
ГВт/соат электр қуввати 500 кишини таъмин­
лашга хизмат қилиши инобатга олинган.

Ўз навбатида, ушбу услуб қурғоқчил ҳу­
дудларда етиштириладиган қишлоқ хўжалиги 
экинларини кучли радиация нурларидан асраш 
ва сув йўқотилишининг олдини олишда ҳам 
асқатади. Чунки илмий тадқиқотлар экинларни 
офтоб нуридан меъёрида сақлаш ердаги намлик 
кўтарилишини 40 фоизга камайтиришини ва 
сувни тежаш имконини беришини амалда кўр­
сатди, ҳосилдорлик эса 70 фоиз ошган.

2004 йилда Японияда бир қатор ихчам агро­
вольтаика — APV корхоналари пайдо бўлди. Бу 
тизим уч метр оралиқда тикланган таянч устун­
лар устига ўрнатилган фотоэлектр панелларидан 
иборат бўлиб, улар остида бақлажон, помидор, 
бодринг, карам каби неъматлар етиштириш­
га киришилди. Тажриба самарасидан келиб 
чиққан ҳолда, 2013 йилдан бошлаб беш йил мо­
байнида давлатнинг қўллаб-қувватлаши билан  
1900 дан ортиқ қуёш фермалари фаолияти йўлга 
қўйилди.

Ана шу даврда ва ҳозирги кунда Америка, 
Европа, Осиё ва Африканинг ўнлаб мамлакат­
ларида бу тажрибадан кенг фойдаланиб келин­
моқда. Бу борада АҚШ, Франция, Хитойда қи­
линаётган ишлар намуна бўла олади. Хусусан, 
Францияда Агровольтаика уюшмаси фаолият 

юритади. Асосий мақсад мазкур технология­
нинг одамлар ва ҳокимият учун манфаат келти­
ришини қўллаб-қувватлаш, уни кенг ёйишдан 
иборат. Айтиш жоиз, мамлакатда агровольтаи­
кадан фойдаланишнинг стандарт талаблари ва 
ҳуқуқий асослари ишлаб чиқилган.

АҚШнинг Аризона саҳросида ўтказилган 
тадқиқотлар қуёш панеллари остида бир қатор 
экинлар етиштириш сув сарфини 30-50 фоиз 
камайтиришини амалда исботлаган. Чунки соя 
салқин ҳаво ҳарорати ва кўпроқ тупроқ намлиги 
бўлган қулай микроиқлим яратади, бундай ҳолат­
да сув камроқ буғланади. Натижада фермерларда 
экин етиштириш учун сувга эҳтиёж камаяди, бу 
кам ёки нотайин ёғингарчилик мавсумида ўта 
зарур. Бундан ташқари, қурғоқчил шароитда туп­
роқ унумдорлиги яхшиланади ва йил давомида 
юқори ҳосил олиш имкони юзага келади.

Хитойда эса бу технологияни татбиқ этиш­
нинг кўлами ва қамрови катта. Айни пайтда энг 
йирик саналган, қуввати 700 МВт. бўлган APV 
технологияси 2017 йилда Нанси автоном ҳуду­
дида ўрнатилган. Ҳозирга келиб, унинг қуввати 
1 ГВт.га етказиляпти.

Лойиҳа ижрочилари бўлган “Baofeng 
Group” ва “Huawei” компаниялари мутахассис­
ларининг қайд этишича, қуёш панелларининг 
ишлаш жараёни худди офтоб нури ортидан 
интилувчи кунгабоқарникига ўхшаб кетади. 
Бу фотоэлементлар самарадорлиги ва электр 
қуввати ҳосил қилиш генерациясини оширади. 
Қарийб уч метр баландликка ўрнатилган қуёш 
панеллари далада ҳосил етиштириш ва уни 
йиғиб олиш ишларига халақит бермайди.

Маълумотларга қараганда, лойиҳа якунига 
етгач, у йилига 557,6 минг тонна кўмир ёқилғи­
сини тежаш, ҳавога 2 миллион тоннага яқин 
зарарли моддалар ва чанг ташланишининг ол­
дини олади. Ҳосилдорлик салмоғи эса тобора 
ортиб бормоқда.

2022 йилга келиб, APVнинг жаҳон бозорида­
ги ҳажми 3,17 миллиард долларни ташкил этди. 

Бу миқдор йилига 12-15 фоизга ўсиб, 2030 йилга 
бориб қарийб 9 миллиард долларга етиши кутил­
япти. Бошқа манбаларга кўра, 2027 йилга қадар 
янги тизимнинг ўртача йиллик ўсиши қарийб 40 
фоиздан кам бўлмаслиги мумкин.

Айни чоғда олиб борилаётган тадқиқотлар 
APVни қўллаш туфайли қуёш нурининг тўси­
лиши турли қишлоқ хўжалик экинлари парва­
ришида жуғрофий ва иқлимий шароитларни 
инобатга олиш лозимлигини кўрсатмоқда. Ми­
сол учун, қуёш нурининг 20 фоизга камайиши 
гуруч ва буғдой ҳосилдорлиги шунча фоиз па­
сайишига олиб келган. Картошка етиштиришда 
эса, аксинча, ҳосилдорлик ошган. Қурғоқчил 
иқлим шароитида ўтказилган тажрибалар қуёш 
нури тўла тўсилганига қарамай, унинг остида 
етиштирилган помидор ҳосили 25-26 фоиз кўп 
бўлган.

Лекин барибир офтоб нурининг юқори 
даражада тўсилиши (50-75 фоиз) экин ҳосил­
дорлигига салбий таъсир кўрсатган. Шу боис, 
Хитойнинг Чжэцзян университети профессори 
Юэ-Ронг Лян: “Эътибор қилиш керак бўлган 
энг муҳим нарса экин турларидир”, дейди.

АҚШнинг Брукингс институти ҳисоботига 
кўра, қуёш энергияси ишлаб чиқариш бирлиги 
кўмир ёки табиий газда ишлайдиган электр стан­
цияларига қараганда камида 10 баробар кўпроқ 
жой талаб қилиши мумкин. Натижада деҳқон­
чилик учун камроқ ер қолади ва фермерларга 
бу усул ёқмаслиги тайин. Уларга атмосферага 
камроқ углерод чиқарадиган электр олиш усули 
керак. Аммо экинлар учун ҳам ер зарур. Шундай 
бир шароитда озиқ-овқат ишлаб чиқариш учун 
энергия қувватини йўқотиш муаммога айланади.

Ердан баландга ўрнатилган панеллар бу 
муаммони ҳал этишнинг ҳозирги пайтдаги 
оқилона ечимларидан бири ҳисобланади. Чун­
ки бу технология қишлоқ хўжалиги ва энергия 
ишлаб чиқаришни бир вақтда ташкил этишни 
ўзида уйғунлаштиради.

Ўзбекистон шароитида 
бу тизим қандай 

имкониятларга эга?
Ўзбекистонда иқлим шароити ва қуёш 

энергетикаси салоҳиятини ҳисобга олган ҳол­
да, агровольтаикани ривожлантириш қишлоқ 
хўжалиги ва экологик барқарорликни таъмин­
лашнинг муҳим истиқболли имкониятларидан 
бири ҳисобланади.

— Мамлакатимизда агровольтаикадан 
фойдаланиш бир қатор афзалликларга эга, —   
дейди эксперт Шаҳзод Шуҳратбеков. — Би­
ринчидан, диёримиз ўзининг қуёшли иқлими 
ва қишлоқ хўжалиги ҳудудлари туфайли юқори 
офтоб энергияси салоҳиятига эга. Қуёш фер­
маларини жойлаштириш учун ушбу ерлардан 
фойдаланиш электр қуввати ишлаб чиқаришни 
оширади, кўмир ва газ каби анъанавий энергия 
манбаларига қарамликни камайтиради.

Иккинчидан, агровольтаика қишлоқ хў­
жалиги учун бир қанча имкониятлар яратади. 

Далаларга қуёш панелларини ўрнатиш ўсим­
ликлар учун соя ва ҳимояни таъминлайди, бу, 
айниқса, юқори ҳарорат ва қуёш нури экин­
ларга салбий таъсир кўрсатиши мумкин бўл­
ган иссиқ ҳудудларда муҳимдир. Шунингдек, 
агровольтаикадан фойдаланиш аграр тармоқда 
сув сарфини камайтиради, чунки буғланиш ка­
маяди ва тупроқдаги намлик сақланиб қолади. 

Яна бир жиҳати, унинг чорвачиликда қўл­
ланилиши “яшил” майдонларни кенгайти­
ради, чўлу биёбонларда боқилаётган чорва 
моллари учун табиий озуқа ерларини ҳосил 
қилади, жазирама иссиқда соя-салқин жой 
вазифасини ўтайди. 

Учинчидан, агровольтаикани ривожланти­
риш қишлоқларда янги иш ўринлари яратиш 
ва инфратузилмани ривожлантиришга хизмат 
қилади. Қуёш фермаларини ўрнатиш ва уларга 
хизмат кўрсатиш энергетика, қишлоқ хўжали­
ги мутахассислари ўртасида ҳамкорликни та­
лаб қилади, аграр соҳанинг ривожланиши ва 
иқтисодий ўсишига ёрдам беради. Фермерлар 
даромади  ошади. Улар ортиқча энергияни со­
тишдан ҳам фойда олиши мумкин бўлади.

Маълумки, 2023 йилда “Қайта тикланувчи 
энергия манбаларидан фойдаланиш тўғриси­
да”ги қонунга ўзгартиш ва қўшимчалар кири­
тилиб, уларда агровольтаикани ривожланти­
риш учун ҳам қулай муҳит яратилиши назарда 
тутилган. Хусусан, ушбу технология ёрдамида 
ишлаб чиқарилган электр қувватларини сотиб 
олиш учун имтиёзли нархлар белгиланган.

Айни пайтда Ўзбекистонда агровольтаика­
ни татбиқ этишга доир қатор лойиҳалар амалга 
оширилмоқда. Ўтган йили Тошкент вилоятида 
узумзорда ўрнатилган тажрибавий лойиҳа ана 
шулардан бири саналади. Унинг доирасида 10 
гектар майдонга қуввати 1 МВт.га тенг бўлган 
қуёш панеллари ўрнатилди ва улар остида узум 
етиштирилди.

Яқин истиқболда бу тажрибани янада кен­
гайтириш чоралари кўриляпти. Юқорида қайд 
этилганидек, қайта тикланувчи энергия манба­
ларини кўпайтириш бўйича устувор вазифалар 
юзасидан ўтказилган йиғилишда жорий йил­
да 6 та туманда агровольтаика усулида пилот 
лойиҳаларни бошлаш вазифаси топширилди.

Мазкур технологияни барқарор ривож­
лантириш бир қатор ишларни амалга ошириш­
ни ҳам кун тартибига қўймоқда. Энг аввало, 
агровольтаика воситаларини ўрнатиш ва улар­
дан фойдаланишни тартибга солишни ўзида 
мужассам этган норматив-ҳуқуқий ҳужжатлар­
ни такомиллаштириш зарур. Бу борада Вазир­
лар Маҳкамасининг қарори тайёрланаётгани 
айни муддао бўлмоқда.

Табиийки, ушбу ҳужжатда янги тажриба 
давлат томонидан қўллаб-қувватланиб, агро­
вольтаикани жорий этаётган фермерларга 
молиявий  ва техник ёрдам кўрсатиш, техно­
логиянинг самарадорлиги ва манфаатдорли­
гини ошириш мақсадида олиб борилаётган 
тадқиқотларни давом эттириш учун зарур ил­
мий-амалий шароит яратиш каби масалалар 
ҳам ўз ифодасини топади.

савбзавот ва полиз маҳсулотлари етиштиради. 
Томорқасидан орттирган даромади эвазига 4 
фарзанди олий маълумотли ва уйли-жойли бўл­
ди. Улар халқ хўжалигининг турли тармоқла­
рида меҳнат қилмоқда. Ерга меҳр берган одам 
учун она замин ҳам хазинасини очади, деган 
гап бежиз айтилмаган. Бутун оиласини биргина 
томорқа орқасидан  келадиган даромад билан 
боқиш учун ҳам ҳаракат қилиш керак. 

— Нафақага чиққач, бутун кучимни яна 
шу иссиқхонага қаратдим. “Иссиқхонадан 
тўрт марта ҳосил олса бўлади”, дейишганида 
ишонмагандим, аммо уддаласа бўларкан. 
Фақат меҳнат билан. Ўтган йили  буни шах­
сан ўзим тажриба қилиб кўрдим. Сарим­
соқпиёз экиб, 9 миллион сўм даромад олдик, 
ортидан бодринг экдик. Ундан кейин кар­
тошка, картошкадан бўшаган ерда яна кўкат 
етиштирдик. Хуллас, бир йилда 80 миллион 
сўмга яқин соф фойда олдик. 

Меҳр бериб ҳаракат қилинса, меҳнатнинг 
таги роҳат. Бугунги кунда одамлар ердан 
фойдаланиш ва мўмай даромад олиш ҳади­
сини яхши олган.

Лазиз Жўраев 33 ёшда. У ҳам шу маҳал­
лада яшайди. Ёш бўлишига қарамай, 
иссиқхонада маҳсулотлар етиштириш бў- 
йича маҳаллада унга тенг келадигани йўқ. 

— 5 сотих еримизда иссиқхона қуриб, иш 
бошладик. Ўша йили агротехникани яхши 
билмаганим, экин экишда баъзи жиҳатларга 
эътибор қаратмаганим учун ҳосилимиз унча 
яхши бўлмади. Кейинги йили тажрибали 

иссиқхоначилар билан маслаҳатлашиб иш 
тутдик. Улар ўргатганидек қилиб экин эк­
дик. Парваришини ҳам оби-тобида қилдик. 
Натижа чакки бўлмади. 2023 йилда баракали 
ва мўл ҳосил олдик, томорқамиздан 6 тонна 

помидор чиқди. Соф фойдамиз 50 миллион 
сўмдан зиёд бўлди. Ўтган йилнинг сентябрь 
ойида етиштирган бодрингдан 3 тоннага 
яқин ҳосил кўтардик, даромади 30 миллион 
сўмдан ошди. Бу йил ҳосилдан янада кўпроқ 
даромад олишни кўзлаяпмиз.

Ҳа, югурган одам ҳеч қачон қуруқ қол­
майди, интилганга эса толе ёр. Яхши яшай­
ман, оиламни тўкин қиламан, деганларга 
қулай шароитлар яратиб берилмоқда, имко­
ниятдан унумли фойдланганлар эса хонадо­
нига файзу барака олиб кирмоқда. 

— Работак маҳалласида яшовчилар то­
морқасидан ҳар йили баракали ҳосил ола­
ди. Яқинда айнан шу маҳаллага вилоят 
ҳокими келиб, аҳоли билан суҳбатлашди 
ва хонадонлар мисолида маҳаллани “Бир 
маҳалла — бир маҳсулот” тамойилига их­

тисослаштириш, даромадни янада ошириш, 
экин турларини кўпайтириш ва йилига 4 
мартагача ҳосил олишни йўлга қўйиш бўйи­
ча бир қанча кўрсатма ва топшириқлар бер­
ди, — дейди Бухоро тумани ҳокими матбуот 
котиби Муроджон Қосимов. — Бунда, авва­
ло, “маҳалла еттилиги” фаоллик кўрсатиши, 
томорқалардан самарали фойдаланишни 
ташкил этиш бўйича янги ташаббусларни 
илгари суриши зарурлиги ҳам таъкидланди. 

Чиндан ҳам бугун одамлар ердан фойда­
ланиш ва мўмай даромад қилиш ҳадисини 
олган. Галдаги вазифа эса уларнинг бошини 
бириктириб, муайян мақсад сари йўналти­
риш. 

Гуличеҳра ДУРДИЕВА,
 “Янги Ўзбекистон” мухбири

Бухоро туманидаги 
Работак маҳалласида 
яшовчи Бешим 
Аҳмедов томорқасидан 
яхшигина даромад 
олаётган хонадон 
эгаларидан бири. У 
қарийб 20 йилдан буён 
телекоммуникация 
боғламаси корхонасида 
ишлайди. Шу билан 
бирга, 10 сотих 
томорқасидан ҳам 
унумли фойдаланиб 
келмоқда. Ҳозир 
томорқасининг олти 
сотихига картошка, тўрт 
сотихига саримсоқпиёз, 
пиёз ва исмалоқ эккан.

— Ҳовлимизнинг бир қаричи ҳам бўш 
турмайди. Турли мевали дарахтлардан тор­
тиб, полиз экинларию кўкатларгача ўзимиз 
етиштирамиз. Рўзғордан ортганини бозорда 
сотамиз. Меҳнатимиз хонадонимизга барака 
бўлиб киряпти, — дейди  Бешим Аҳмедов. 
— Имтиёзли кредит олиб, томорқа  учун 
мўлжалланган кичик техника воситалари ха­
рид қилмоқчи эдим, яқин кунларда бу режам 
амалга ошади. 

Работак маҳалласида яшовчи Рўзи ота Ше­
ров ҳозир нафақада. Кўп йиллар ёнғин хавф­
сизлиги тизимида хизмат қилган отахон эсини 
таниганидан буён деҳқончилик билан шуғул­
ланади. 6 сотих иссиқхонаси ҳам бор. Бу ерда 

ИМТИЁЗ  — ҳаракат учун, 
МЕҲНАТ  — барака ва бахт  учун

ҚУЁШ ФЕРМАЛАРИ
Улар том усти ва остида ¿андай фойда келтиради?

Абдурауф ҚОРЖОВОВ, 
шарҳловчи

Янги тажриба

Жойларда қуёш 
панеллари ўрнатиш 
бўйича ишларни янада 
кенгайтириш, аҳолининг 
“яшил энергия”дан 
фойдаланиш борасидаги 
интилишларини 
қўллаб-қувватлаш 
муҳим аҳамиятга эга. Бу 
борадаги инновацион 
ёндашувлар янги 
имкониятларни юзага 
чиқаради.

5Нигоҳ
Physics Aviary платформасининг муаллифи америкалик тадқиқотчи олим 

Франк Маккалли билан ушбу виртуал лаборатория платформасини ва 
симуляцияларни таржима қилиш ҳамда Ўзбекистон таълим жараёнига татбиқ 

этиш бўйича келишувларга эришилди.

Шаҳриёр 
МУҲАММАДЖОНОВ, 
Таълимни ривожлантириш 
республика илмий-методик 
маркази бўлим бошлиғи

Технология барча жабҳаларнинг ажрал­
мас қисмига айланган рақамли трансфор­
мация даврида таълим соҳаси ҳам жиддий 
ўзгаришларни бошдан кечирмоқда. Хусусан, 
COVID пандемияси, айниқса, таълим жараё­
нини рақамлаштириш бўйича сезиларли ўз­
гаришларни амалга оширишга туртки бўлди. 
Албатта, бир неча ой ичида таълим берувчи­
лар ва таълим олувчилар ўртасида узлуксиз 
алоқа ўрнатишга қодир бўлган аниқ ва изчил 
тизимни яратиш деярли имконсиз.

Масофавий таълим шаклларига мосла­
шиш жараёнида юзага келадиган асосий 
чекловларни бир нечта характерли жиҳатлар 
билан тавсифлаш мумкин: рақамли алоқа 
воситалари билан жиҳозлашнинг, зарур 
рақамли-электрон ресурсларнинг етарли 
эмаслиги, рақамли саводхонликнинг паст­
лиги, мустақил таълим олиш имконини 
берувчи платформалар ва бошқа манбалар 
камлиги, ўқув жараёнини ташкил этиш ва 
назорат қилиш тизимининг самарасизлиги 
ва бошқалар.

Таълимни рақамлаштириш таълим олув­
чилар фаоллигини ошириш, шахсга қара­
тилган таълим ва янги ўқитиш усулларидан 
фойдаланишни ўз ичига олади. Шунингдек, 
рақамлаштириш таълим ташкилотига инно­
вацион ўқитиш усулларидан фойдаланиш 
имконини беради. Бу усуллардан таълим 
олувчиларга мураккаб тушунча ва назария­
ларни тушунишни осонлаштирадиган ин­
терактив таълим тажрибасини яратиш учун 
фойдаланиш мумкин. Рақамли воситалар ва 
платформаларни ўзлаштириш нафақат таъ­
лим имкониятларини кенгайтиради, балки 
рақамли муҳитда танқидий фикрлаш, муам­
моларни ҳал этиш ва мулоқот қилиш кўник­
маларини ривожлантиради. Шу боис, давлат 
сиёсати ва таълимни рақамлаштиришга сар­
моя киритиш дунё мамлакатлари, жумладан, 
Ўзбекистон учун ҳам муҳим.

Бу бўйича бир қатор ривожланган дав­
латлар тажрибасини алоҳида кўрсатиб ўтиш 
лозим. Турли мамлакатлардаги рақамлашти­
риш стратегиялари миллий хусусиятларни 
ҳисобга олади, лекин таълимнинг қулайлиги 
ва сифатини ошириш, таълим олувчиларни 
рақамли жамиятда ҳаётга тайёрлаш, билим 
ва кўникмаларини ошириш асосий мақсад 

Жумладан, ўзбек халқи, мамлакатимиз 
шаънига сўнгги пайтларда айтилаётган ту­
туруқсиз гаплар остида ҳам баъзи сиёсий 
режалар ётгандек, “сайраётган” тиллар­
нинг илдизи қандайдир манфур аъзоларга 
бориб тақаладигандек.

Ахборот шундай жодугар хусусиятлар­
га эгаки, у оммани ўз воситалари орқа­
ли исталган нарсага ишонтириши мум­
кин. Текширилмаган фактларга эса аниқ 

фактлардан бехабар, китобга ошнолиги 
йўқ бўлган инсонлар иккиланмай ишона­
ди. Минг афсуски, халқимиз орасида ҳам 
бундайларнинг сони ҳануз кўп экан.

Биргина мисол, яқиндагина империя­
параст мамлакатнинг ерпараст вакили 
томонидан айтилган ўзбек халқи тарихи 
ҳақидаги асоссиз гапларга ижтимоий тар­
моқларда “Ростдан шундай бўлса-чи?”, 
деб ишониб ўтирган ватандошларимиз­
ни кўриб ҳайратга тушдим, бундайларга 
буюк тарих, шонли миллат вакили бўлиш 
қанчалик ярашади?

Наҳотки, умуммиллий кайфиятимиз­
нинг дарпардалари шунчалар нозик, шун­
чалар тез учувчан бўлса?! Наҳотки, ай­
римларимизда эски тузум эпкинларидан 
нафас олиш истаги ҳануз ўлгани йўқ?! 

Шуни ҳеч қачон унутмайликки, қа­
рамлик ҳар бир инсоннинг энг аввал ўзи­
дан бошланади. Қалби қарамлик дардига 

мубтало бўлмаган кишининг танаси ҳеч 
қачон жисмоний қарамликка кўникмайди, 
аксинча, буни ўйлаш ҳам унинг вужудини 
тилкалаб ташлайди. Чунки эрксизликнинг 
ҳар қандай шакли ҳақиқий инсон табиати­
га рўшнолик олиб келмайди.

Баъзиларнинг дунёқараши ҳақида ўй­
лаб, чўпонлар орасида эшитганим бир ус­
луб ёдимга тушади. Бирор чўпон ишонч­
ли қўриқчи ит сақламоқчи бўлса, ишни 
қўшни чўпонлардан ёши каттароқ урғочи 
ит олиб келишдан бошлар экан. Бироқ 
унга қўйларини бутунлай ишониб ташлаб 
кета олмас, шунга қарамай, яхши еди­
риб, яхши қарар экан. Сабаби, у бундан 
олдин бошқа ернинг “ҳавосини олган”, 
агар шароит у ердан ёмон бўлса, кетиб 
қолиш хавфи юқори бўлар экан. Ҳақиқий 
садоқатли чўпон итни ана шу итнинг бо­
лаларидан тарбиялар ва уларга чорвасини 
бемалол топшира олар экан. Шунингдек, 

унга онасига қилингани каби эътибор қи­
лишнинг ҳам ҳожати қолмас экан. Ахир у 
туғилибоқ кўрган макони шу ва бундан ях­
шисини умрида кўрмаган. Кўрмаган бўл­
са, қаерга ҳам кета олар эди?

Чўпонларнинг мазкур усулини нега 
эслатдим? Сабаби, биз ҳам бошқаларнинг 
берган қандига учиб, деворимиздаги мих­
га илинган талқонимизга ношукрлик қил­
майлик. Уларнинг услуби билан чўпонлар­
нинг услуби орасида фарқ йўқ — келажак 
авлодлар эркининг уволига қолиб кетмай­
лик.

Чегаралари, чегараларидаги посбон­
лари, тупроғию деҳқонлари, ёмғирлари, 
қорлари, яхши-ёмон — барча инсонла­
ри — ҳамма-ҳаммаси фақат ўзимизники. 
Шундай экан, ота-боболаримиз не ма­
шаққатлар билан поклаган бу тупроқни 
нопок қадамлардан ҳимоя қила олмасак, 
бу биз учун уят эмасми?

Дўстларим, тилдошларим, ҳаводош­
ларим, Ватан ҳимояси ҳақида гап кетар 
экан, хоҳ интернет бўлсин, хоҳ ҳаётда бўл­
син, уни ҳимоя этолмай, тилимизни ютиб 
яшашдан ҳам доим уялайлик!

Жонибек АЛИЖОНОВ,
“Янги Ўзбекистон” мухбири

ҳисобланади. Масалан, Европа Иттифоқи 
аҳолининг барча қатламларида рақамли 
кўникмани ошириш ва таълим жараёнига 
рақамли технологияларни жорий этишга 
қаратилган “Рақамли таълим — 2021-2027” 
стратегиясини фаол амалга оширмоқда. 
Финляндия умумий ўрта таълим муассаса­
ларида ўйин (геймификация)га асосланган 
ўқитиш усуллари ва рақамли воситалардан 
фаол фойдаланилади, бу эса таълим олувчи­
ларга нафақат назарий билим, балки амалий 
кўникмаларни ҳам ривожлантириш имкони­
ни беради.

Эстониядаги умумий ўрта таълим муас­
сасалари замонавий воситалар ва техноло­
гиялар билан жиҳозланган, ўқув режаларига 
эса бошланғич синфлардан бошлаб дастур­
лаш курслари киритилган. Шунингдек, бар­
ча ёшдаги таълим олувчилар учун кўплаб 
онлайн таълим ресурсларини таклиф қила­
ди. Бунинг натижасида Эстония таълимни 
рақамлаштириш бўйича жаҳон рейтингида 
етакчи ўринлардан бирини эгалламоқда.

Таълим соҳасидаги инновациялари 
билан машҳур бўлган Сингапур давлати 
“FutureSchools@Singapore” дастурини жо­
рий қилди. Ушбу дастур инновацион ўқи­
тиш усулларини ишлаб чиқиш ва таълим 

олувчилар ўртасида мустақил таълим ва 
танқидий фикрлашни ривожлантиришга 
ёрдам берадиган шахсга йўналтирилган 
таълим муҳитини яратиш учун рақамли тех­
нологиялар қўлланиладиган келажак мактаб­
лари барпо этишга қаратилган. Финляндия 
умумий ўрта таълим муассасалари ўқув 
дастурининг бир қисми сифатида рақамли 
саводхонлик фанини ўз ичига олган таълим 
тизими билан машҳур бўлди.

Бу лойиҳалар орқали мамлакатлар рақам­
ли кўникмаларни ривожлантириш, таълим 
сифати ва қулайлигини ошириш ҳамда 

тез ўзгариб бораётган технологик дунёда 
ишлашга қодир ишчи кучини тайёрлашга 
эътибор қаратиш билан бирга, ўз таълим 
тизимларига рақамлаштиришни қандай 
мослаштираётганини кўрсатади.

Замон талабидан келиб чиқиб, мамлака­
тимизда барча тармоқ ва соҳаларда, энг ав­
вало, давлат бошқаруви, таълим ва соғлиқни 
сақлаш тизимларини рақамлаштириш бў­
йича комплекс чора-тадбирлар амалга оши­
рилмоқда. Мисол учун, ўтган йилнинг ўзи­
да таълим, давлат бошқаруви, банк, молия, 
геология, кадастр каби соҳаларни рақамли 
трансформация қилиш доирасида 100 та 
дастурий лойиҳа ишлаб чиқилган. 500 дан 
зиёд янги IT компаниялари ташкил этилиб, 
соҳага 475 миллион доллар тўғридан тўғри 
хорижий инвестиция кириб келган. 

Таълим муҳитини рақамли ўзгартириш 
Ўзбекистонда таълимни барқарор ривожлан­
тиришнинг асосий йўналишларидан бири 
ҳисобланади. Ушбу йўналиш таълим сифати 
ва бошқариш билан боғлиқ муаммоларни, 
масофавий ва мустақил таълимни ҳамда 
рақамли педагогикани ривожлантиришда 
қўл келади. Бундан ташқари, таълим олувчи, 
таълим берувчи ва ота-онанинг ёшига боғ­
лиқ психологик-педагогик хусусиятларига 

мослаштирилган рақамли таълим ресурслар 
контентини яратиш кўзланган. 

Ушбу ислоҳотларнинг давом эттирилиши 
ҳамда Президентимиз белгилаб бераётган 
устувор вазифалар ижроси сифатли таъ­
минланиши юртимизда таълимнинг юқори 
чўққиларга чиқишига, энг асосийси, ёшла­
римиз халқаро миқёсда рақобатбардош кадр 
бўлиб етишишига хизмат қилади. Давлати­
миз раҳбари қарори билан ташкил этилган 
Таълимни ривожлантириш республика ил­
мий-методик маркази ҳам ушбу мақсадларга 
эришишда ўз ҳиссасини қўшишни бошлаб, 

бу йўналишда таълим соҳасининг локомоти­
ви вазифасини бажаришга киришган.

Хусусан, Марказ замонавий ва самарали 
таълим тизимини яратишга интилиб, рақам­
ли таълимни фаол ривожлантирмоқда. Ушбу 
жараённинг бир қисми сифатида асосий 
устувор йўналишлар белгиланмоқда.

Биринчи — таълимга оид ахборот ти­
зимларини интеграциялаш ва ягона таълим 
платформасини жорий этиш. Асосий мақ­
сад — барча таълим тизимидаги ахборот 
тизимларини ўзаро, жумладан, бошқа ахбо­
рот тизимлари ҳамда виртуал лаборатория 
каби платформалар билан тўлиқ интеграция 
қилиш орқали такомиллаштириш, улардан 
ягона кириш нуқтаси орқали фойдаланиш 
имкониятини яратиш ҳамда умумий ўрта 
таълим муассасаларида рақамли таълимни 
ривожлантириш мақсадида ягона интеграл­
лашган таълим платформасини амалиётга 
татбиқ этиш.

Иккинчи — рақамли таълим ресурсла­
рининг сифат ва самарадорлигини баҳолаш. 
Бунда рақамли таълим ресурслари ва улар­
дан фойдаланиладиган педагогик дастурий 
воситаларга қўйиладиган ягона талаб ишлаб 
чиқилади ҳамда барча мактаб дарсликлари, 
жумладан, янги авлод дарсликлари рақамли 
шаклга ўтказилишига эришилади. Рақамли 
таълим ресурслари ишлаб чиқилган талаб­
лар ва халқаро стандартларга мослигини экс­
пертизадан ўтказиш механизми йўлга қўйи­
лади. Шу жумладан, барча рақамли таълим 
ресурсларининг сифат ва самарадорлигини 
баҳолаш жараёнини тўлиқ рақамлаштириш 
орқали мониторинги юритилади.

Учинчи — педагог кадрларнинг рақамли 
компетенцияларини ривожлантириш. Ушбу 
йўналишда педагог кадрларнинг замонавий 
педагогик технологиялар, ўқитишнинг инно­
вацион усуллари ҳамда дарс жараёнида ин­
терфаол таълим ресурслари ва усулларидан 
фойдаланиш бўйича кўникмаларини шакл­
лантириш мақсадида рақамли компетенция­
ларини узлуксиз  ривожлантириб бориш ме­
ханизмини йўлга қўйиш, шунингдек, педагог 
кадрларнинг оммавий очиқ онлайн курслар­
дан фойдаланиш имкониятини кенгайтириш 
ҳамда рақамли саводхонлик бўйича маҳал­
лий ва халқаро сертификатга эга бўлишлари­
га кўмаклашишни ўз ичига олади.

Тўртинчи — инновацион технологиялар 
билан жиҳозлаш бўйича таклифлар ишлаб 
чиқиш. Мақсад умумий ўрта таълим муас­
сасаларида инновацион педагогик техноло­
гиялар, мультимедиали ва интерфаол таълим 

ресурслари, таълим ўйинлари, виртуал ла­
боратория ва шу каби янги рақамли техно­
логиялардан фойдаланишни кенгайтириш 
мақсадида зарурий техник жиҳозлар, дасту­
рий воситалар билан таъминлаш бўйича ил­
мий асосланган таклиф ва тавсиялар ишлаб 
чиқиш ҳамда уларнинг электрон мониторин­
гини юритиш тизимини жорий этиш.

Бешинчи — таълимда сунъий интеллект 
технологияларидан фойдаланиш. Жумладан, 
умумий ўрта таълим муассасаларида муҳит­
ни яхшилаш, дарс самарадорлигини таҳлил 
қилиш, вақтдан унумли фойдаланиш, бул­
линг (зўравонлик)нинг олдини олиш, ўқитув­
чиларнинг дарсдаги иштирокини психологик 
таҳлил қилиш жараёнини сунъий интеллектга 
асосланган дастурий воситага эга камералар 
орқали электрон мониторингини юритиш ва 
умумий ўрта таълим муассасалари раҳбария­
тини автоматик равишда хабардор қилиш ме­
ханизмини жорий этишга эришиш. Таълим 
олувчиларнинг мустақил таълим олишини 
ривожлантириш, шахсий таълим траекто­
риясини аниқлаш, мослашувчан ва шахсга 
йўналтирилган таълимни татбиқ этишда 
сунъий интеллект технологияларидан фойда­
ланиш амалиётини йўлга қўйиш.

Ушбу йўналишлар доирасида марказ то­
монидан таълим жараёнига замонавий пе­
дагогик дастурий воситаларни жорий этиш 
мақсадида ҳозирги кунда кўплаб хорижий 
ташкилотлар ва таълим платформалари билан 
ҳамкорлик қилиш ва уларни ўрганиш, таҳлил 
қилиш, мақбулларини Ўзбекистон таълим 
жараёнига жалб қилиш бўйича бир қатор 
ишларни бажаришга оид истиқболли лойиҳа­
лар амалга оширилмоқда. Жумладан, Марказ 
ва АҚШнинг Колорадо Боулдер университе­
ти корпоратив бошқарув кенгаши ўртасида 
ўзаро англашув меморандуми имзоланди. 
Меморандумга кўра, Колорадо Боулдер уни­
верситетига тегишли Phet платформасида­
ги симуляцияларни, улардан фойдаланиш 
йўриқномаси ва методик қўлланмаларни ўз­
бек, қорақалпоқ, қозоқ, қирғиз, тожик, турк­
ман, рус (қардош) тилларига тўлиқ таржима 
қилиш, PhET билан биргаликда ҳудудларда 
ўқитувчилар ва бошқа манфаатдор томонлар 
билан семинар, тренинг, конференциялар 
ташкил қилиш, янги симуляциялар яратиш ва 
янгилаш жараёнини ташкил қилишда ишти­
рок этиш, ўқув дарсликларида симуляциялар­
га QR-код ёки бошқа воситалар орқали ҳаво­
лалар қолдиришдан иборат. 

Шунингдек, Physics Aviary платформа­
сининг муаллифи америкалик тадқиқотчи 

олим Франк Маккалли билан ушбу виртуал 
лаборатория платформасини ва симуляция­
ларни таржима қилиш ҳамда Ўзбекистон 
таълим жараёнига татбиқ этиш бўйича кели­
шувларга эришилди.

Ушбу жараёнларни халқаро молия инс­
титутлари ва донор ташкилотларнинг грант 
маблағлари ҳисобидан амалга ошириш 
бўйича музокаралар олиб борилмоқда.

Физика, кимё, биология фанларини чуқур 
ўрганишга мўлжалланган дидактик мате­
риаллар ва мультимедиа маҳсулотларининг 
янги авлодини тайёрлаш мақсадида Мактаб­
гача ва мактаб таълими вазирлиги ҳузурида­
ги Инновация, технология ва стратегия мар­
кази билан ҳамкорликда “Педагогик маҳорат 
ва таълим технологиялари (Phet, Kahoot, 
Nearpod)” бўйича ўзбек ва рус тилларида 
ўқув-услубий қўлланма ишлаб чиқилди, та­
биий фанлар бўйича алоҳида қўлланмалар 
яратиш ҳам режалаштирилган.

Ҳозирги кунда таълимга оид электрон 
ресурслар 2017 йил 10 ноябрда тасдиқлан­
ган Ўзбекистон Республикасининг давлат 
стандарти “Электрон таълим” миллий тизи­
мига киритиладиган электрон методик комп­
лекслар ва бошқа таълим ресурсларига му­
вофиқ  ишлаб чиқиш кўзда тутилган. Бироқ 
ушбу стандартда белгиланган баъзи талаб­
лар эскиргани, янги технологиялар вужудга 
келгани туфайли уни янги таҳрирда ишлаб 
чиқишга зарурат пайдо бўлди. 

Қисқа муддатда марказимиз томонидан 
Рақамли таълим ресурслари ва улардан фой­
даланиладиган дастурий воситаларга қўйи­
ладиган умумий талаблар ишлаб чиқилди. 
Талабларни ишлаб чиқишда республикамиз­
даги мавжуд стандартдан ташқари 10 дан ор­
тиқ рақамли таълим ресурсларига оид халқа­
ро ва хорижий давлатларнинг стандартлари 
таҳлил қилинди.

Ушбу талаблар таълимга оид мультиме­
диа ва рақамли ресурсларни яратиш ҳамда 
улардан фойдаланиш бўйича ёндашувлар­
ни, умумий техник талабларни жорий қи­
лиш мақсадида ишлаб чиқилди. Шунингдек, 
талабларни белгилаш орқали инновацион 
таълим ресурсларидан фойдаланишни тар­
тибга солиш, ахборот-коммуникация техно­
логияларини қўллаш, таълим сифати ва са­
марадорлигини ошириш, таълимда виртуал 
муҳит яратиш, халқаро тажрибада қўллана­
ётган педагогик технологиялардан самарали 
фойдаланишга қаратилган.

Бундан ташқари, мультимедиа ва рақам­
ли таълим ресурсларидан фойдаланиш воси­
таларига ҳам талаблар келтирилган бўлиб, 
унга кўра, ушбу воситалар LMS, онлайн 
курс, чат-бот (ChatGPT, Socra AI ва бошқа­
лар) ва виртуал ёрдамчилар, симуляция ёки 
виртуал лаборатория шаклидаги дастурий 
маҳсулот (веб, мобил ёки компьютер ило­
васи) бўлиши, уни ишлаб чиқишда сунъий 
интеллект (AI), булутли технологиялар, гей­
мификация, виртуал, тўлдирилган ва аралаш 
реаллик (VR, AR ва MR) ҳамда бошқа инно­
вацион технологиялардан фойдаланиш, шу­
нингдек, муаллифлик воситалари (Аuthoring 
tools) ёрдамида ишлаб чиқилиши инобатга 
олинган.

Рақамли таълим ресурсларининг таълим 
стандарти мақсади, ўқув дастурларига мос­
лиги, сифатини баҳолаш кенг қамровли жа­
раён бўлиб, мазмуни (контенти), услубий ва 
технологик экспертизасини ўз ичига олади.

Таълимга оид мультимедиа ва рақамли 
ресурсларнинг таълим мақсадига мувофиқ­
лиги, уларнинг самарадорлигини баҳолаш, 
таҳлил қилиш марказ томонидан амалга 
оширилиши белгиланмоқда.

Бу йўналишлар Ўзбекистонда рақамли 
давр муаммоларига жавоб бера оладиган 
замонавий, инклюзив ва самарали таълим 
тизимини яратишга қаратилган рақамли 
таълимни ривожлантириш учун асос бўлиб 
хизмат қилади.

Дунё тўртинчи саноат инқилоби даврига ўтди, бу эса 
кўплаб фаолият турларини амалга ошириш учун олдимизга 
алоҳида шартлар қўймоқда. Аввало, саноат соҳаси ва 
умуман, иқтисодиёт сектори ўзгаришларга эга бўлади, аммо 
малакали кадрлар тайёрламасдан бу соҳаларни ўзгартириш 
мумкин эмас. Глобал рақамлаштиришга эътибор қаратган 
ҳолда, соҳалар бўйича кадрларни тайёрлашда таълимни 
ривожлантириш бўйича янги стратегия ишлаб чиқиш, 
жумладан, ўқитишнинг замонавий шакл ва услубларини 
жорий этиш, таълим тизимини рақамлаштириш энг долзарб 
масалалардан бири, десак муболаға бўлмайди.

Ёшлар минбари

бе¡амлик ²ам ¯арамликдирБугун дунёда ҳар қандай 
сиёсий гуруҳларнинг 
асосий қуроли ахборот 
бўлиб қолди. Эътибор 
берсангиз, ҳозирги 
низолар бир мамлакат 
қўшинларининг бошқа 
мамлакат чегараларига 
бостириб келиши билан 
эмас, айнан интернет 
майдонида турли 
иғволар уюштиришдан 
бошланмоқда. XXI аср —  
интернет асри,  деб 
бежиз айтилмаяпти.

Уларнинг ечими замонавий ва сифатли таълимда

Таҳлил

РАҚАМЛИ  ДАВР  МУАММОЛАРИ

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

Муассис:
Ўзбекистон Республикаси 

Вазирлар Маҳкамаси

Бош муҳаррир: 

Салим Дониёров

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 921.

44909 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Дилшод Улуғмуродов
Мусаҳҳиҳ: Малоҳат Мингбоева
Дизайнер: Зафар Рўзиев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 22:17  Топширилди — 23:45

Маърифат
 Яна бир янгилик — яқинда Эроннинг Теҳрон шаҳрида бўлиб ўтган 
42-ФАЖР кинофестивалига жаҳоннинг 87 давлатидан 621 та фильм 
жўнатилган эди. Улар орасида “Абдулла Орипов” фильми ҳам бор. 

Газетадаги материалларни лотин ёзувига 
асосланган ўзбек алифбосида ўқиш учун 

мазкур QR-kodни сканер қилинг.

www.yuz.uz yuz.uznews yuz.uz_news yuzyuz_official

Биз эса қаҳрамонимиз мулоҳазаларига 
жавобан шундай фикр билдирдик: қалб 
туғёни битмас-туганмас изтиробу каш-
фиётлар, муножатлар булоғидир. Унга 
талпинган ҳар лаҳзамиз бепарволикка, 
ёвузликка ва жаҳолатга қарши кўтар-
ган исёнимиз, маърифий-маънавий инқи-
лобимиздир. Мазкур суҳбатимиз ана шу 
талпинишлар, изланишлар майдони сари 
ташланган бир қадам бўлса, ажаб эмас... 

— Яқинда Сербияда Эмир Кусту-
рица ташкил қилган “17-Кустендорф” 
халқаро кинофестивалида ҳакамлар 
ҳайъати аъзоси сифатида иштирок эт-
дингиз. Муҳокамалар чоғида замона-
вий кино дунёсидаги қайси муаммо ва 
ютуқлар алоҳида қайд этилди? Мазкур 
кинофестиваль ғолибларининг қандай 
ўзига хос жиҳатларини айтиб ўтган 
бўлардингиз?

— Аввало, Европанинг шундай ну­
фузли кинофестивалида асосий ҳакамлар 
ҳайъати сафидан жой олганимдан жуда 
хурсандман. Мазкур фестиваль ҳақида оз­
гина маълумот бериб ўтcам. Жаҳон кино 
афсонаси Эмир Кустурица ташкил қил­
ган “Кустендорф” халқаро кинофестива­
ли 2008 йилдан буён ўтказиб келинади. 
Фестиваль дастуридан бадиий фильмлар 
намойиши ва мусиқий чиқишлар жой ол­
ган. Кинофестивалнинг бош совринига —  
“Олтин тухум” (сербча — “Златно жаже”), 
иккинчи ва учинчи совринларга эса ку­
муш ва бронза тухумлар тақдим этилади. 
Шунингдек, энг яхши операторлик иши 
учун “Вилько Филач” мукофоти берила­
ди. “Кустендорф” фестивали, асосан, ёш 
кинорежиссёрлар ижодига бағишланади. 
Бироқ улар орасида таниқли муаллифлар 
ҳам бор. Эмир Кустурицанинг сўзларига 
кўра, ушбу тадбирни ташкил қилишга уни 
кинематография ва муаллифлик кинолари 

Миллий кино

ривожига хавф туғдираётган савияси “ен­
гил” фильмлар ундаган. 

Бу йилги фестиваль ҳақида гапиради­
ган бўлсам, асосий кўрикка ҳар томонла­
ма зўр ишланган 17 та фильм сараланган. 
Улар орасида ўзбекистонлик ёш режиссёр 
Шерзод Назаровнинг “Ипак йўлида” ном­
ли фильми ҳам бор. Ҳар бир фильм ўзига 
хос ғоя ва бадиий қимматга эга. Уларнинг 
аксарияти Европа давлатларида суратга 
олинган бўлса-да, фильмда берилган мил­
лий калоритдан қайси давлат маҳсулоти 
эканини билиб олиш қийин бўлмади. Уч 
кун давомида ҳар куни 5-6 тадан фильм 
кўриб, жиддий муҳокама қилдик. 

Жаҳон киносининг илғор вакилла­
ри билан бир қаторда ҳакамлик қилиш 
мен учун катта тажриба бўлди. Чунки 
нафақат ўзимизда, балки кино санъа­
ти кучли ривожланган давлатларда ҳам 
танлов якунида ғолибларга фақат сов­
рин топширилади, нима сабабдан ўрин 
берилгани изоҳланмайди. Бу фестивал­
да эса фильм учун берилаётган ҳар бир 
баллни асослаш, ҳатто уни ёзма равишда 
топшириш мажбурий экан. Нима сабаб­
дан айнан шу фильмга соврин берилгани 
изоҳланаркан. Бу барча иштирокчилар 
учун муҳим, деб ўйлайман. Чунки фес­
тивалнинг шу тарзда ўтказилиши орқали 
ҳар бир иштирокчи ўз асарининг ютуқ 
ва камчиликлари ҳакамлар ҳайъати то­
монидан қандай баҳоланганини билиши, 
ғолиб бўлган фильмнинг қайси жиҳати 
ҳайъат аъзолари эътиборини тортганини 

ўрганиши, тажриба орттириши мумкин. 
Шунингдек, танловнинг шаффоф бўлга­
нига ишонч ҳосил қилади. 

Муҳокамалар чоғида замонавий кино 
дунёсидаги бир қанча муаммо ва ютуқлар 
алоҳида таъкидлаб ўтилди. Жумладан, 
дунё киноси, айниқса, Ғарб киноси фран­
шиза кинолари ва блокбастерлар орқа­
сидан югуриб, бадиийликни йўқотиб 
қўяётгани, катта маблағ топаётган чет эл 
фильмларида табиийлик кўзга ташлан­
маётгани, бу эса, ўз навбатида, кинонинг 
санъат эмас, саноатга айланиб бораётгани 
тўғрисида гаплашдик. Кинематографияда 
янги технологияларни қўллаш ютуқ бўл­
са-да, ундан ҳаддан ортиқ фойдаланиш 
кинони ҳақиқий ҳаётдан айириб қўяётгани 
ҳақида фикрлашдик. Фестивалда иштирок 
этган фильмларни баҳолашда ҳам улар­
нинг шу жиҳатларига эътибор бердик. 

Масалан, ҳиндистонлик Вивек Раининг 
“Шанти” фильми жуда табиий чиққан. Ак­
тёрларнинг ижроси шу қадар маҳоратли 

эдики, улар бу ролларни ўйнамаган, балки 
фильм ичида яшаган, деган таассурот пай­
до бўлди. Ҳаётий воқеаларга асосланган 
кичик ҳикоя орқали ажойиб сюжет ўйлан­
ган. Яна бир муҳим жиҳати шундаки, бу 
фильм анъанавий ҳинд киноси стандарт­
ларини бузгани ҳолда, кам сонли персо­
нажлар ҳамда камеранинг секин ҳаракати 
орқали ҳаяжонли кинони ярата олган.

— Кунлар илиб, Наврўз соғинчи 
юракни ўртай бошлаган кезларда Ўз-
бекистон Қаҳрамони, халқ шоири Аб-
дулла Ориповнинг таваллуд кунини 
ҳам нишонлаймиз. 2023 йилда “Аб-
дулла Орипов” бадиий фильмини су-
ратга олган эдингиз. Жараёнда севим-
ли шоиримиз яшаган қадимги уйни 
қайтадан қурдирган экансиз. Томо-
шабинларнинг таъкидлашича, лавҳа-
ларнинг 80 фоизи ҳаётий воқеаларга 
асосланган. Зиммангизга олган катта 
масъулият юкидан қанчалик қутул-
дим, деб ўйлайсиз? 

— Ҳа, ҳақиқатан ҳам шундай бўлди. 
Абдулла Ориповнинг ҳаёти ва ижодини 
реал тасвирлаш учун унинг болаликда 

“Ўйлайманки, 
агар виртуал олам 
фильмлари яратилса, 
шунда жаҳон 
киносида яна инқилоб 
содир бўлади. Аслида, 
кинода инқилоб 
бўлиши учун ҳар 
соҳада: адабиётда, 
санъатда, саноатда 
илғор фикрлар, 
янги технологиялар 
кўпайиши, умуман, 
ҳар бир жабҳада 
ўзгариш бўлиши 
керак. Шундагина 
кинода ҳам 
инқилобни кутсак 
бўлади”, дейди 
кинорежиссёр 
Музаффар ЭРКИНОВ.

ЁХУД кинода инқилоб қила оладиган одам 
пайдо бўлмагунча, биз — катта авлод норозилигимизни 

билдираверишимиз керак
— Биринчи ишимиз буюк шоирни 

яқиндан билган кишилар билан суҳ­
батлашиш бўлди. Энг аввало, Абдулла 
Ориповнинг оила аъзолари: Ҳанифа ая, 
қизлари, сингиллари, жиянлари, шо­
гирдлари билан учрашиб, Абдулла ака 
ҳақида биров билган, биров билмаган 
маълумотларни тўпладик. Бунинг учун 
улардан миннатдорман. Вақтларини ая­
май, бор билганларини гапириб беришга 
ҳаракат қилишди. Айниқса, Ҳанифа ая 
тасвирга олиш жараёнида доим ёнимиз­
да бўлди. Яқинлардан олинган маълу­
мотлардан ташқари биз архивга бориб, 
Абдулла Ориповга боғлиқ ҳужжатлар 
билан танишдик, керакли материаллар­
ни йиғдик. Абдулла Ориповнинг шеърий 
тўпламлари, улуғ шоир ҳақида ёзилган 
мақолалар, чоп этилган китобларни ўр­
ганиб чиқдик. Шундан сўнг сценарий 
ёзишга киришдик. 

Албатта, Абдулла Ориповдек буюк 
шахсни халқимиз яхши танийди, асарла­
рини севиб ўқийди, шеърларини ёд олади. 
Мен ҳам Абдулла Орипов шеъриятининг 
мухлисиман. Илгари фақат шоир сифа­
тида билар эдим, лекин фильмни ишлаш 
жараёнида бу инсонни ўзим учун қайта 
кашф қилдим. Уни нафақат шоир, балки 
жонкуяр дўст, меҳрибон ота, суюкли умр 
йўлдош, саховатпеша ва оқибатли инсон, 
юксак фазилатлар соҳиби эканини бил­
дим. Мени ҳайратга солган маълумотлар 
жуда кўп бўлди. Улардан бири Абдулла 
акада қандайдир илоҳий ҳис борлиги эди. 
Яқин инсонларининг айтишича, Абдулла 
ака бирор воқеа содир бўлишини олдин­
дан ҳис этар экан. Мисол учун, бир шо­
гирди шундай деди: “Бир куни қизим оғир 
бетоб бўлиб қолди. Касалхонага ётқиздим. 
Пулим йўқ. Нима қилишни билмай, бир 
аҳволда ишга бордим. Ўша пайт Абдулла 
ака Ёзувчилар уюшмаси раиси эди. Йўлак­
да кўришиб қолдик. Қандай ҳис қилди, 
билмадим. Қўлимдан ушлаб, хонасига 
бошлади ва ёнидан бир даста пул чиқариб, 
“Тортинмай ишлатинг, инсон инсонга дал­
да бўлиши керак”, деди устоз. Ҳалигача 
ўша пайтда пулга муҳтожлигимни қаер­
дан билгани мен учун қоронғи”, деди у. 
Бундай воқеаларни кўп эшитдик. Лекин 
кинода вақт чегараси борлиги учун шоир­
нинг бу қирраларини кенгроқ кўрсатишга 
имкон бўлмади. 

— “Бу дунёда барчанинг ўз Пуан-
кареси бор. Ҳар ким умри давомида 
унинг гипотезасини ечишга уринади”, 
дейди “Пуанкаре” фильми қаҳрамо-
ни алам билан. “Игна билан қудуқ 
қазиш”га чоғланган илм-маърифат 
кишиларининг аччиқ изтироблари, 
орзу-армонларини тирикчилик ташви-
шига алмашган қалблар надоматини 
тасвирлайдиган лавҳаларни суратга 
олишда сиз қайси тақдирлар зарбаси ва 
сабоқларидан хулоса чиқардингиз? 

— “Пуанкаре” асари таниқли ёзув­
чи ва сценарист Абдуқаюм Йўлдошев 

яшаган уйини, уй олдидаги ҳовузни қайта 
тиклашимиз керак эди. Умуман, нафақат 
уй ва ҳовуз, балки фильмни олиш жара­
ёнида давр муҳитини яратиш учун яқин 
тарихга кўп бора мурожаат қилишимизга 
тўғри келди. Кадрда тарихни жонланти­
риш учун ўнлаб декорациялар қурилди. 
Фильмнинг ҳаётий воқеаларга асослан­
гани борасида шуни айтишим керакки, 
фильм қаҳрамони Абдулла Орипов тўқима 
образ эмас, у бизнинг давримизда яша­
ган, миллатимиз ардоқлаган, Ўзбекистон 
Қаҳрамони, қўйингки, Давлат мадҳияси­
ни ёзган улуғ шоир бўлган. Бундай инсон 
ҳақида фильм яратишда, албатта, тўқи­
ма саҳналарга эмас, ҳаётда содир бўлган 
реал воқеаларга асосланмасак бўлмас 
эди. Биографик фильм яратиш муаллиф 
ва режиссёрдан катта масъулият талаб 
қилади. Фильм томошабинларга тақдим 
этилгандан сўнг мақтовлар билан бирга, 
озми-кўпми дашном эшитишга ҳам тўғри 
келди. 

Фильмни яратиш жараёнида Абдулла 
Орипов каби буюк шахсларнинг ҳаёти жуда 
сермазмун бўлишига амин бўлдик. Улар­
нинг ҳар ўтган кунини битта сценарий қил­
са бўлади. Фильмда Абдулла Ориповнинг 
нафақат шоир, балки инсон сифатидаги 
кўп қирралари очилмади, баъзи саҳналар 
қисқартирилди, унинг болалиги, талабалик 
йиллари, ижодий фаолияти ҳақида икки 
соатлик фильм ишланди, холос. Бироқ 
Абдулла Орипов ҳақида билганларимизни 
сценарий қилсак, унинг ҳаёти ва ижоди 
ҳақида битта эмас, бир нечта фильм олиш, 
кўп қисмли сериал яратиш мумкин. 

 Яна бир янгилик — яқинда Эроннинг 
Теҳрон шаҳрида бўлиб ўтган 42-ФАЖР ки­
нофестивалига жаҳоннинг 87 давлатидан 
621 та фильм жўнатилган эди. Улар орасида 
“Абдулла Орипов” фильми ҳам бор. 

— Улуғ шоир яшаган давр муҳитини 
тасвирлашда жасур ва ўтюрак ижодкор 
билан елкадош бўлган, курашган шахс
лар образини яратишда сизга кимлар 
ва қандай манбалар ёрдам берди? Жа-
раёнда ҳайратга солган янги маълумот-
лар ҳам учрадими?

АБДУЛЛА ОРИПОВНИНГ 
ҲАР БИР ЎТГАН КУНИНИ АЛОҲИДА 

фильм ³илса б´лади

қаламига мансуб. Бу асарни менга ада­
биётшунос олим Шуҳрат Ризаев тавсия 
қилган. Асарни биринчи ўқишимдаёқ 
уни фильм қилишни ният қилганман. 
Бу ниятимга етти йил деганда эришдим. 
Ушбу фильмда ўзингиз айтиб ўтганин­
гиздек, илм-маърифат, ижод кишилари­
нинг маиший ташвишларга ўралашиб, ўз 
орзу-умидларини рўёбга чиқара олмага­
ни, машаққатли меҳнату аччиқ изтиро­
блари акс этган. Илмли инсон доим бу­
юкликка интилади. У бу йўлда ҳаётнинг 
қувончу ташвишларидан воз кечади, 
янги кашфиёт ёхуд буюк ижод намунаси­
ни яратиб, оламга танилиш учун умрини 
бахшида этади. Бироқ ўзбекчилик, дейи­
шади-ку, тўй, турмуш, рўзғор, бола-чақа, 
қуда-анда, маърака ва ҳоказо ташвишлар 
гирдобига кўмилиб қолади ва охир-оқи­
бат орзу армонга айланади. Ҳаётда шун­
дай бўлмаяптими? Фильмнинг асосий 
ғояси ҳам шу: Хоразмий, Фарғоний, Абу 
Райҳон Беруний, Ибн Сино, Форобий, 
Маҳмуд Замахшарий, Имом Бухорий, 
Бурҳониддин Марғиноний, Имом Тер­
мизий, Абу Мансур Мотуридий, Мирзо 
Улуғбек, Алишер Навоий каби илму 
ҳикмат борасида бутун дунёга машҳур 
аждодларимиз бўлган. Нега бугун ўзбек 
миллатидан дунёга машҳур олимлар, их­
тирочилар етишиб чиқмаяпти? Бунинг 
сабаби нимада? Абдуқаюм Йўлдошев­
нинг ҳикояси асосида ишланган “Пуан­
каре” бадиий фильмидан бу саволга қис­
ман жавоб топиш мумкин, деб ўйлайман.

— Машҳур кинематографлардан 
бири “Кинода инқилоб қила оладиган 
одам пайдо бўлмагунча, биз — катта ав-
лод норозилигимизни билдиравериши-
миз керак”, дейди. Ижод аҳли ҳамиша 
бир қадам олдинда юришини ҳисобга 
олсак, келгусида кино оламида бизни 
қандай инқилобий давр кутмоқда?

— Кинодаги инқилоб деганда, ўзбек 
киноси эмас, жаҳон кинематографияси 
ҳақида гапиряпсиз, деб тушундим. Агар 
кинодаги техник инқилоб ҳақида айтади­
ган бўлсам, бугунга қадар жаҳон киносида 
қилиниши керак бўлган барча имконият­
лардан фойдаланилмоқда. Кино олишда 
турли даврларда инқилоб содир бўлгани­
ни биламиз. Оқ-қора тасвирдан рангли 
тасвирга, ленталардан кассеталарга, кас­
сеталардан рақамли форматларга ўтилди. 
Бугун эса 3D, 5D ва ҳоказо форматларда 
фильм олиняпти, хромокадр ва графика­
лардан усталик билан фойдаланиляпти, 
фильмлар қўл телефонида суратга олиниб, 
монтаж қилиниб, узатиляпти. Киноларда­
ги қаҳрамонларни актёрлар ўрнига графи­
када ясалган образлар ижро этяпти. Ҳатто 
сунъий интеллект сценарий ҳам ёзиб бер­
япти. Буларнинг ҳаммаси кинодаги инқи­
лобдан далолат. 

Тўғри, миллий киноларимизни яра­
тишда бу қадар илғор технологиялар­
дан фойдаланишга ҳали имкон бўлмади. 
Шунга қарамай, биз ҳам замон билан 
ҳамнафас юришга ҳаракат қиляпмиз. 
Ўйлайманки, агар энди виртуал олам 
фильмлари яратилса, шунда жаҳон кино­
сида яна инқилоб содир бўлади. Аслида, 
кинода инқилоб бўлиши учун ҳар соҳа­
да: адабиётда, санъатда, саноатда илғор 
фикрлар, янги технологиялар кўпайиши, 
умуман, ҳар бир жабҳада ўзгариш бўли­
ши керак. Шундагина кинода ҳам инқи­
лобни кутсак бўлади. 

— Мазмунли суҳбатингиз учун 
раҳмат. 

“Янги Ўзбекистон” мухбири 
Мухтасар ТОЖИМАМАТОВА 

суҳбатлашди.

Абдулла Ориповдек буюк шахсни халқимиз яхши 
танийди, асарларини севиб ўқийди, шеърларини 
ёд олади. Мен ҳам Абдулла Орипов шеъриятининг 
мухлисиман. Илгари фақат шоир сифатида билар 
эдим, лекин фильмни ишлаш жараёнида бу инсонни 
ўзим учун қайта кашф қилдим. Уни нафақат шоир, 
балки жонкуяр дўст, меҳрибон ота, суюкли умр 
йўлдош, саховатпеша ва оқибатли инсон, юксак 
фазилатлар соҳиби эканини билдим. 


